
ЗВЫЧАНЫ ПАЧАТАК ДАБРАСЛАВЕНЬНЯ І 
АСЬВЯЧЭНЬНЯ Ў БЕЛАРУСКАМ 

ПРАВАСЛАЎНЫМ АБРАДЗЕ 
Сьвятар: Дабраслаўлёны Бог наш спрадвеку, цяпер і 

заўсёды, і на вякі вякоў. 
Чытальнік: Амін. 
Сьвятар: Слава Табе, Бог наш, слава Табе. 
Уладару нябёсны, Уцяшыцелю, Духу ісьціны, што ўсюды 

прысутны і ўсё напаўняеш, Скарбніца дабра і Жыцьцядацелю, 
прыйдзі і ўсяліся ў нас і ачысьці нас ад ўсяго благога і збаў, 
Добры, душы нашы. 

Сьвяты Божа, Сьвяты Моцны, Сьвяты Несьмяротны, 
памілуй нас. (тройчы) 

Найсьвяцейшая Тройца, зьлітуйся над намі. Госпадзе, 
ачысьці правіны нашы. Уладару, выбач бяспраўе наша. 
Сьвяты, наведай нас і аздараві немачы нашы дзеля імя Твайго. 

Госпадзе памілуй. (тры разы) 
Слава Айцу, і Сыну, і Сьвятому Духу, цяпер і заўсёды, і на 

вякі вякоў. Амін. 
Ойча наш , каторы ёсьць у небе, сьвяціся імя Тваё, прыйдзі 

валадарства Тваё, будзь воля Твая як на небе, так і на зямлі. 
Хлеба нашага штодзённага дай нам сёньня, і адпусьці нам 
грахі нашы, як і мы адпускаем вінаватым нашым; і ня ўводзь 
нас у спакусу, але збаў нас ад злога. 

Сьвятар: Бо Тваё валадарства, і сіла, і слава, Айца, і Сына, 
і Сьвятога Духа, цяпер і заўсёды, і на вякі вякоў.  

Чытальнік: Амін. 
Чытальнік: Госпадзе, памілуй. (12 разоў) 
Слава Айцу, і Сыну, і Сьвятому Духу, цяпер і заўсёды, і на 

вякі вякоў. Амін. 
Прыдзіце, паклонімся Ўладару нашаму Богу. 
Прыдзіце, паклонімся і прыпадзём да Хрыста, Уладара 

нашага і Бога. 
Прыдзіце, паклонімся і прыпадзём да самаго Хрыста, 

Уладара і Бога нашага. 

ЧЫН МАЛАГА АСЬВЯЧЭНЬНЯ ВАДЫ 
Ставяць стол пасярод царквы, накрыты абрусам і ваду ў 

посудзе. Сьвятар у епітрыхалі і фялёне, у руцэ - годны крыж 
з васількамі. Стаўшы прад сталом, сьвятар кладзе на ём 
крыж, узяўшы кадзіла кадзіць воду крыжавобразна. 

Пачатак звычайны, ст. 3 
Псальма 142 

Госпадзе, пачуй малітву маю, уваж маленьню майму па 
праўдзе Тваёй; пачуй мяне па праўдзе Тваёй і не ўваходзь у 
суд з рабом Тваім, бо не апраўдаецца прад Табою ніводзін 
жывы. Вораг перасьледуе душу маю, затаптаў у зямлю 
жыцьцё маё, прымусіў мяне жыць у цемры, як даўно 
памерлых, і засмуціўся ўва мне дух мой, зьнямела ўва мне 
сэрца маё. Прыгадваю дні мінулыя, думаю пра ўсе дзеі Твае, 
разважаю пра дзеі рук Тваіх, працягваю да Цябе рукі мае; 
душа мая - да Цябе, як перасохлая зямля. Хутчэй пачуй мяне, 
Госпадзе: дух мой зьнемагае; не хавай аблічча Твайго ад 
мяне, каб я не спадобіўся тым, што ў магілу ідуць. Дай мне 
рана пачуць ласку Тваю, бо я на Цябе спадзяюся. Пакажы 
мне, Госпадзе, дарогу, па якой мне ісьці, бо да Цябе я ўзношу 
душу маю. Вызвалі мяне, Госпадзе, ад ворагаў маіх; да Цябе 
прыбягаю. Навучы мяне выконваць волю Тваю, бо Ты - Бог 
мой; Дух Твой добры вядзе мяне ў зямлю праўды. Дзеля імя 
Твайго, Госпадзе, ажыві мяне; дзеля праўды Тваёй выведзі зь 
нягоды душу маю і зь літасьці Тваёй зьлічы ворагаў маіх, і 
загубі ўсіх, што ўціскаюць душу маю, бо я - Твой раб.  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Бог Госпад і зьявіўся нам, дабраславёны, хто ідзе ва імя 
Госпада. 

Верш: Спавядайцеся Госпаду, бо Ён добры, бо ва ўсі 
стагодзьдзя міласьць Ягоная. 

Бог Госпад і зьявіўся нам, дабраславёны, хто ідзе ва імя 
Госпада. 

Верш: Абышоўшы, атачылі мяне, і імём Госпада 

супрацьстаяў я ім. 
Бог Госпад і зьявіўся нам, дабраславёны, хто ідзе ва імя 

Госпада. 
Верш: Не памру, а жыць буду, і распавяду аб справах 

Госпада. 
Бог Госпад і зьявіўся нам, дабраславёны, хто ідзе ва імя 

Госпада. 
Верш: Камень, якім пагрэбавалі будаўнікі, ён зрабіўся 

галавой вугла; ад Госпада ён зрабіўся і ёсьць дзівосным у 
вачах нашых. 

Трапар, тон 4: Да Богародзіцы з запалам цяпер прыбяжым, 
грэшныя і пакорныя, і прыпадзем у каяньні, клікаючы з глыбіні 
душэўнай: Уладарка, дапамагі, будзь міласэрнай над намі, 
сьпяшайся, бо гінем ад шматлікіх грахоў, не павярні слугаў 
Тваіх з нічым, бо ў Цябе адзіную абаронцу меем. (два разы) 

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Богародзічны: Ня змолкнем мы ніколі, Богародзіца, аб 
моцы Тваёй размаўляць, нягодныя, бо калі б ты не 
прадстаяла, просячы, хто б выратаваў ад шматлікіх бедаў, і 
хто ж б захаваў нас дацяпер вольнымі? Не адступім ад Цябе, 
Уладарка, бо слугаў Тваіх выратоўваеш заўсёды ад усялякіх 
бедаў, адзіная дабраслаўлёная. 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве 

шчадротаў Тваіх загладзь беззаконьні мае! Адмый мяне 
шматкроць ад беззаконьня майго, і ад грэху майго ачысьці мяне: 
бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое 
ўчыніў: таму справядлівы Ты будзеш у прысудзе Тваім, і чысты 
ў судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне 
тайную мудрасьць. Акрапі мяне ісопам, і ачышчуся: абмый 
мяне, і бялей за сьнег адбялюся. Дай мне ўцеху пачуць і 
радасьць, і ўзрадуюцца косьці, Табою паламаныя. Адвярні 
аблічча Тваё ад грахоў маіх і загладзь усе беззаконьні мае. 

Чыстае сэрца ўмацуй ува мне, Божа, і дух справядлівы аднаві 
ўва мне. Не адкінь мяне ад аблічча Твайго і Духа Твайго 
Сьвятога не адбірай у мяне. Вярні мне радасьць збавеньня 
Твайго, і Духам Уладным мяне падтрымай. Я навучу 
беззаконцаў дарогам Тваім, і бязбожныя да Цябе навернуцца. 
Вызваль мяне ад крывавасьці, Божа, Божа ратунку майго; і язык 
мой уславіць праўду Тваю. Госпадзе! адкрый вусны мае, і вусны 
мае прагалосяць славу Табе: бо калі б ахвяры Ты пажадаў, я даў 
бы яе; цэласпаленьне Табе не падабаецца. Ахвяра Богу - дух 
упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай 
паўстануць муры Ерусалімскія. Тады ўпадабаеш Ты ахвяру 
праўды, прынашэньні і цэласпаленьні; тады пакладуць на алтар 
Твой цялят.  
Сьпяваем наступныя трапары па абэтцы, тон 6: 
Ірмас: Ты, што ад анёла “радуйся” прыняла, і нарадзіла 

Стваральніка твайго, Дзева, выратоўвай тых, што цябе 
шануюць. 

Прысьпеў: Усясьвятая Богародзіца, выратуй нас. 
Апяем Сына твайго, Богародзіца, і клікаем: Усячыстая 

Ўладарка, ад усялякай бяды збаў слугаў тваіх. 
Прысьпеў: Усясьвятая Богародзіца, выратуй нас. 
Царам, прарокам і апосталам, і мучанікам ты ёсьць пахвала 

і абаронца сусьвету, усячыстая. 
Прысьпеў: Усясьвятая Богародзіца, выратуй нас. 
Усялякі народ праваслаўны ўсяхваліць, і шануе, і славіць 

ўсячыстае нараджэньня твае, Марыя, боганявестная. 
Прысьпеў: Усясьвятая Богародзіца, выратуй нас. 
Падай, Хрыстос мой, і мне, нягоднаму, водпуск грахоў, 

малюся той, што Цябе нарадзіла, як міласэрны. 
Прысьпеў: Усясьвятая Богародзіца, выратуй нас. 
На цябе мае спадзяваньня паклаў я, Богародзіца: выратуй 

мяне малітвамі тваімі і падай мне грахоў водпуск. 
Прысьпеў: Усясьвятая Богародзіца, выратуй нас. 
Ажыві мяне ты, якая нарадзіла Жыцьцядаўца і Збаўцу, 

выратуй мяне малітвамі тваімі і падай мне грахоў водпуск. 

Прысьпеў: Усясьвятая Богародзіца, выратуй нас. 
Ты, што стваральніка ўсіх ва ўлоньні тваём зачала, Дзева 

ўсячыстая, малітвамі тваімі выратуй душы нашыя. 
Прысьпеў: Усясьвятая Богародзіца, выратуй нас. 
Богародзіца, што нарадзіла словам больш слова Слова, 

Усясьвятая, Яго малі, каб выратаваў душы нашыя. 
Прысьпеў: Усясьвятая Богародзіца, выратуй нас. 
Міласьцявым дзеля мяне, што грэшны больш за любога 

чалавека, зрабі судзьдзю і Сына твайго, малітвамі тваімі, 
Уладарка. 

Прысьпеў: Усясьвятая Богародзіца, выратуй нас. 
Як і павінны, клічам да Цябе: радуйся, Богародзіца, чыстая 

і сапраўды дзева, і молімся: малітвамі тваімі выратуй нас. 
Прысьпеў: Усясьвятая Богародзіца, выратуй нас. 
Выратуй мяне ад вагню вечнага і мукаў, належных мне, 

Богамаці, каб я ўзьвялічваў Цябе. 
Прысьпеў: Усясьвятая Богародзіца, выратуй нас. 
Не пагрэбуй маленьнямі слугаў Тваіх, молімся, Уладарка 

ўсясьвятая, каб выратаваліся ад усялякай нягоды. 
Прысьпеў: Усясьвятая Богародзіца, выратуй нас. 
Ад усялякіх хваробаў і бедаў збаў нас, што да Твайго 

сьвятога пакрову прыбягаем. 
Прысьпеў: Усясьвятая Богародзіца, выратуй нас. 
Дзівосны цуд, які ў Цябе ёсьць, Богамаці, бо дзеля нас 

нарадзіўся ад Цябе Творца ўсяго і Бог наш. 
Прысьпеў: Усясьвятая Богародзіца, выратуй нас. 
Храм твой, Богародзіца, выявіўся лекарам хваробаў 

безкарыслівым і радасьцю душаў прыгнечаных. 
Прысьпеў: Усясьвятая Богародзіца, выратуй нас. 
Усясьвятая Богародзіца, што нарадзіла Збаўцу, ад бедаў і 

ўсяго злога выратуй слугаў Тваіх. 
Прысьпеў: Усясьвятая Богародзіца, выратуй нас. 
Выратуй ад усялякай пагрозы, што надыходзіць на слугаў 

Тваіх, усясьвятая Ўладарка, і ад усялякай пошасьці душэўнай 
і цялеснай. 

Прысьпеў: Усясьвятая Богародзіца, выратуй нас. 

Выратуй усіх малітвамі тваімі, Дзева Богародзіца, што да 
цябе прыбягаюць, і збаў ад ўсялякай патрэбы і скрухі. 

Прысьпеў: Усясьвятая Богародзіца, выратуй нас. 
Хто прыбягае да храму твайго, Богародзіца, і не атрымлівае 

хутка вылекаваньня душэўнага, разам і цялеснага, Усячыстая? 
Прысьпеў: Усясьвятая Богародзіца, выратуй нас. 
Шчодры, Цябе моляць усі сьвятыя і вышейшыя чыны: 

ачысьці і мяне дзеля той, што Цябе нарадзіла. 
Прысьпеў: Усясьвятая Богародзіца, выратуй нас. 
Пашкадуй, Збаўца, душы памёршых братоў нашых, у 

надзее на жыцьцё, і збаў і даруй ім грахі. 
Прысьпеў: Усясьвятая Богародзіца, выратуй нас. 
Радуйся, Дзева, сусьвету ачышчэньня, радуйся, ручка і 

сьвяцільнік ўсязалаты боскай маны і сьвятла, Боганявеста. 
Слава Айцу, і Сыну, і Сьвятому Духу. 
Апаваем Цябе, Бога адзінага ў Тройцы, вымаўляючы тон 

трысьвяты, і молімся, каб атрымаць выратаваньня. 
Цяпер і заўсёды, і на вякі вякоў. Амін. 
Іншыя трапары, тон 6: 
Радуйся, гара, радуйся, купель, радуйся, брама, радуйся, 

лесьвіца, радуйся, боская трапеза, радуйся, дапамога ўсім, 
Уладарка. 

Прысьпеў: Усясьвятая Богародзіца, выратуй нас. 
Малітвамі ўсячыстае Тваёй Маці, Міласьцявы, і ўсіх 

сьвятых Тваіх, падай міласьці Твае людзям Тваім. 
Прысьпеў: Сьвятыя архіанёлы і анёлы, маліце Бога за нас. 
Малітвамі слаўных архіанёлаў, і анёлаў, і вышейшых 

чыноў, Збаўца, слугаў Тваіх добра захавай. 
Прысьпеў: Сьвяты слаўны і ўсяхвальны прарок Ян, 

Прадвесьнік Госпада, малі Бога за нас. 
Малітвамі годнага і слаўнага Хрысьціцеля Твайго, прарока, 

прадвесьніка, Хрыстос Збаўца мой, слугаў Тваіх захавай. 
Прысьпеў: Сьвятыя слаўныя апосталы і мучанікі, маліце 

Бога за нас. 
Малітвамі слаўных апосталаў і мучанікаў і ўсіх сьвятых 

Тваіх, Твае міласьці людзям Тваім падай. 

Прысьпеў: Сьвятыя слаўныя бязсрэбрынікі, маліце Бога за 
нас. 

Малітвамі слаўных безсрэбнікаў, Богародзіца, слугаў Тваіх 
захавай як абаронца сусьвету і цьвярдыня. 

Слава Айцу, і Сыну, і Сьвятому Духу. 
Айца і сына славасловім, і Духа Сьвятога, прамаўляючы: 

Тройца сьвятая, выратуй душы нашыя. 
Цяпер і заўсёды, і на вякі вякоў. Амін. 
Нявымоўна ў апошнія гадзіны зачала і нарадзіла Творцу 

твайго, Дзева, - ратуй тых, што Цябе шануюць. 
Богародзічны: Міласэрнасьці дзьверы адчыні нам, 

дабраславёная Богародзіца, каб, спадзяючысь на Цябе, мыне 
загінулі, але каб пазбавіліся табой ад бедаз: Бо Ты ёсьць 
выратаваньня роду хрысьціянскага. 

Дыякан: Госпаду памолімся. 
Людзі: Госпад, памілуй. 
Сьвятар: Бо Ты сьвяты ёсьць, Бог наш, і Табе славу ўзносім, 

Айцу, і сыну, і Сьвятому Духу, цяпер і заўсёды, і на вякі вякоў. 
Людзі: Амін. 
Сьпяваем наступныя трапары, тон 6: 
Цяпер надышла гадзіна, што ўсіх асьвячвае, і чакае нас 

праўдзівы судзьдзя, але навярнісь, душа, да каяньня, як 
блудніца, з сьлязьмі клікаючы: Госпад, памілуй мяне. 

Ты водамі арасіў, Хрыстос, крыніцу вылекаваньняў, сёньня 
ва ўсячыстам храме Дзевы, акрапленьням Твайго дабраславень-
ня, і адганяеш хваробы нямоглых, лекар душаў і целаў нашых. 

Дзева нарадзіла, не пазнаўшы мужа, і Дзевай перабывала, 
Маці безнявестная, Богародзіца Марыя, Хрыста Бога нашага 
малі, каб выратавацца нам. 

Усясьвятая Богародзіца Дзева, рук нашых справы скіруй і 
дараваньня грахоў нашых выпрасі, калі сьпяваем анёльскую 
песьню: 

Сьвяты Божа, сьвяты моцны, сьвяты безсьмяротны, 
памілуй нас. (тры разы) 

Дыякан: Будзем ўважныя. 
Сьвятар: Мір усім. 

Дыякан: Мудрасьць, слухаем уважна. 
Пракімен, тон 3: Гасподзь - сьвятло маё і ратунак мой: 

каго мне баяцца? 
Верш: Гасподзь - цьвярдыня жыцьця майго: каго мне 

палохацца? 
Апостал да жыдоў, пач. 306. 
Сьвятар: Мір табе. 

Алілуя, тон 6 
Верш 1: Маё сэрца вылілася добрым словам 
Верш 2: Я кажу: песьня мая пра Цара 
Евангельля ад Яна, пач. 14. 
Дыякан: У міры Госпаду памалімся. 
Людзі: Госпад, памілуй. 
Дыякан: За мір з вышыняў і выратаваньня душаў нашых 

Госпаду памолімся. 
Людзі: Госпад, памілуй. 
Дыякан: За мір усяго сусьвету, добры стан сьвятых Боскіх 

цэркваў і зьяднаньня ўсіх Госпаду памолімся. 
Людзі: Госпад, памілуй. 
Дыякан: За гэты сьвяты храм і тых, ўто зверай, набож-

насьцю і страхам Боскім ўваходзяць да яго, Госпаду памолімся. 
Людзі: Госпад, памілуй. 
Дыякан: Яшчэ молімся за богалюбнага Сьвяцейшага 

Ўсяленскага патрыярха Канстантынопальскага, за ўладыку 
нашага (імя і тытул першаярарха) япіскапа нашага Пачэснага 
(імя), годнае сьвятарства, у Хрысьці дыяканства, за ўвесь 
прытч і людзей Госпаду памолімся. 

Людзі: Госпад, памілуй. 
Дыякан: Яшчэ молімся за Богам сьцеражоную краіну на-

шу Беларусь і ўвесь беларускі народ, за стойкасьць у веры, 
мужнасьць у выпрабаваньнях і вернасьць свайму народу ўсіх 
нас. 

Людзі: Госпад, памілуй. 
Дыякан: За горад гэты (вёску гэтую), і за ўсялякі горад, 

краіну і за тых, што з верай жывуць у іх, Госпаду памолімся. 
Людзі: Госпад, памілуй. 

Дыякан: За спрыяльнае надвор’я, багаты ўраджай пладоў 
зямных і за часы спакойныя, Госпаду памолімся. 

Людзі: Госпад, памілуй. 
Дыякан: За падарожных на вадзе, зямлі і ў паветры, за 

нядужых, і за тых, што пакутваюць, за зьняволеных і за 
ратунак іхні, Госпаду памолімся. 

Людзі: Госпад, памілуй. 
Дыякан: Каб асьвяцілісь воды гэтыя моцью, дзеяй і 

сыходам Сьвятога Духа, Госпаду памолімся. 
Людзі: Госпад, памілуй. 
Дыякан: Каб на воды гэтыя сыходзіла ачышчальная дзея 

ўсясутнай Тройцы, Госпаду памолімся. 
Людзі: Госпад, памілуй. 
Дыякан: Каб гэтая вада была лекавальнай дзеля душаў і 

целаў, і каб яна адганяла ўсялякія злыя сілы, Госпаду памолімся. 
Людзі: Госпад, памілуй. 
Дыякан: Каб Госпад паслаў дабраславеньня Ярдану і 

асьвяціў ваду гэтую, Госпаду памолімся. 
Людзі: Госпад, памілуй. 
Дыякан: За ўсіх, якія патрабуюць ад Бога дапамогі і 

абароны, Госпаду памолімся. 
Людзі: Госпад, памілуй. 
Дыякан: Каб нам адукавацца адукацыяй розуму 

адзінасутнаю Тройцай, Госпаду памолімся. 
Людзі: Госпад, памілуй. 
Дыякан: Каб Госпад выявіў нас сынамі і спадкаемцамі 

ўладарства свайго прычасьцям гэтай вады і акрапленьням, 
Госпаду памолімся. 

Людзі: Госпад, памілуй. 
Дыякан: Каб нам пазбавіцца ад усялякай скрухі, гневу і 

патрэбы, Госпаду памолімся.  
Людзі: Госпад, памілуй. 
Дыякан: Збаў, выратуй, памілуй і захавай нас, Божа, Тваёй 

дабрынёю. 
Людзі: Госпад, памілуй. 
Дыякан: Усясьвятую, усячыстую, усядабраславёную, 

слаўную Ўладарку нашу Богародзіцу, і сапраўды дзеву 
Марыю, з усямя сьвятымі памянуўшы, самі сябе, і адзіна 
аднаго, і ўсё жыцьцё наша Хрысту Богу аддамо. 

Людзі: Табе, Госпад. 
Сьвятар: Бо Табе належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Дыякан: Госпаду памолімся 
Людзі: Госпад, памілуй. 
Сьвятар (малітва): Госпад Бог наш, вялікі ў парадах і 

дзівосны ў справах, Творца ўсіх тварэньняў, Ты захоўваеш 
запавет Твой і міласьць Тваю дзеля тых, што Цябе любяць і 
выконваюць загады Твае. Ты прымаеш сьлёзы маленьня ўсіх, 
хто ў патрэбах, бо дзеля гэтага прышоў Ты ў выглядзе слугі, 
не жахаючы нас прымарамі, але падаючы сапраўднае здароўя 
целу, і кажучы: вось здаровым зрабіўся ты, больш не рабі 
граху. Але ты брудам вочы здаровымі зрабіў, загадаўшы 
ўмыцца, і словам Тваім зрабіў Ты, каб сьвятло ўсялілася. Ты 
супакойваеш хвалі злых запалаў і высушваеш салёнае мора 
гэтага жыцьця, і цяжкія хвалі спакусаў супакойваеш. Ты, 
чалавекалюбчы Ўладар, што даў нам апрануцца ў 
сьнежнасьветлую вопратку, ад вады і Духа. 
Сьвятар робіць знак крыжа над вадой тройчы, апускаючы 

пальцы ў ваду і мовіць: 
І цяпер пашлі дабрыню ўсясьвятога, жыватворчага, 

ўсяасьвячаючага Твайго Духа, і асьвяці воду гэтую. (тры разы) 
І прычасьцям вады гэтай ды акрапленьням пашлі нам Твае 

дабраславеньня, якое перамяняе бруд запалаў злых. Таму 
молімся, наведай, добры, нашу нямогласьць і вылекуй нашыя 
хваробы, і душэўныя і цялесныя, міласьцю Тваёй; малітвамі 
ўсячыстай, ўсядабраславёнай Уладаркі нашай Богародзіцы і 
сапраўды дзевы Марыі, моцью годнага і жыватворчага 
Крыжа, абаронай годных нябёсных сілаў бязцялесных, 
годнага слаўнага прарока, прадвесьніка і Хрысьціцеля Яна, 
сьвятых слаўных і ўсяхвальных апосталаў, дабраверных і 

боганосьбітных айцоў нашых, у сьвятасьці айцоў нашых, 
вялікіх ярархаў і сусьветных настаўнікаў: Васіля Вялікага, 
Рыгора Богаслова, і Яна Златавуснага, сьвятых айцоў 
Анатасія і Кірыла, патрыярхаў Александрыйскіх, сьвятога 
айца нашага Спірыдона, Трымуцінскага цудатворцы, сьвятога 
айца нашага Мікалая архіяпіскапа Мір Лікійскіх цудатворцы, 
сьвятых айцоў Кірыла і Мяфодзія, настаўнікаў славянскіх, 
між сьвятымі айца нашага Кірылы япіскапа Тураўскага, 
сьвятой маці нашай Еўфрасіньні Полацкае, асьветніцы 
Беларусі і ўсіх сьвятых абаронцаў беларускага народу, 
сьвятых і дабраверных богабацькоў Якіма і Ганны, і сьвятога 
(імя) якога памяць сьвяткуем, і ўсіх сьвятых Тваіх. 

Памяні, Госпад, усядабравернага Патрыярха Канстанціно-
пальскага (альбо главу памеснае царквы). І захавай, Госпад, 
Богам сьцяражоны народ наш і кіраўнікоў нашых, падай ім 
душэўнае і цялеснае здароўя, і будзь ва ўсім міласьцявы 
адданаму Табе нашаму народу хрысьцьянскаму. Памяні, Госпад, 
ўсялякае япіскапства праваслаўнае, што праўдзіва скіроўвае 
слова Тваёй праўды, і ўвесь сьвятарскі і манаскі чын, і 
выратаваньня іх. Памяні, Госпад, тых, што ненавідзяць, і тых, 
што любяць нас, братоў нашых, што служаць, тут прысутных і 
тых, што з праўдзівай падставы адсутны, і тых, што запаведалі 
нам, нягодным, маліцца за іх. Памяні, Госпад, братоў нашых, у 
палоне і скрухах перабываючых, і памілуй іх па вялікай міласьці 
Тваёй, збаўляючы ад ўсялякай патрэбы. Бо Ты ёсьць крыніца 
вылекаваньняў, Хрыстос Бог наш, і табе славу ўзносім, з 
безпачатковым Тваім Айцом, і з усясьвятым і добрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар (ціха): Прыхілі, Госпад, вуха Твае і выслухай нас, 

Ты, што ў Ярдане хрысьціцца пажадаў і асьвяціў воды. І 
дабраславіў усіх нас, якія схіленьням сваёй галавы выказваем 
пакору слугі. Зрабі нас годнымі напоўніцца асьвячаньня 
Твайго прычасьцям вады гэтай, і хай будзе яна нам, Госпад, 
дзеля здароўя душы і цела. 

Сьвятар (голасна): Бо Ты ёсьць асьвячаньня наша, і Табе 

славу, удзячнасьць і пакланеньня ўзносім, з безпачатковым 
Тваім Айцом, і ўсясьвятым і добрым і жыватворчым Тваім 
Духам, цяпер ізаўсёды, і на вякі вякоў. 

Людзі: Амін. 
Сьвятар ўзяўшы годны крыж, дабраслаўляе воду тры разы 

крыжавобразна, пагружаючы яго і ўздымаючы прама, і 
сьпявае наступны трапар, тон 1 (тры разы): 

Збаў, Госпад, людзей Тваіх і дабраславі спадчыну Тваю, 
перамогі дабравернаму народу над ворагамі падай і крыжом 
Тваім абарані народ Твой. 

Трапар, тон 2: Тваіх падарункаў годнымі нас зрабі, 
Богародзіца Дзева, не заўважаючы на грахі нашыя, і падай 
вылекаваньня тым, што з верай прымаюць дабраславеньня 
Твае, Усячыстая. 
Сьвятар цалуе годны крыж, пасьля крыж цалуюць людзі, і 

сьвятар акрапляе ўсіх сьвятой вадой, алтар і ўсю царкву. 
Людзі сьпяваюць: 

Трапар, тон 4: Меючы крыніцу вылекаваньняў сьвятыя 
безсрэбранікі, падаёце вылекаваньня ўсім, якія патрабуюць, бо 
вы зрабіліся годнымі вялікіх падарункаў ад спрадвечнай 
крыніцы Збаўцы нашаўа. Бо кажа Госпад да вас як да верных 
слугаў апостальскіх: Вось даў я вам уладу над духамі злымі, каб 
праганяць іх і вылекоўваць усялякую хваробу. Таму добра ў 
законе Яго пажыўшы, бязкаштоўна прынялі і безкаштоўна 
падаёце, вылекоўваючы душы злыя запалы і цялесныя хваробы. 

Паглядзі на маленьня слугаў тваіх, Усячыстая, 
супакоіваючы злыя напады на нас, ад усялякай скрухі нас 
вызваляючы. Бо Цябе адзіную меем надзеяй і ўпэўненай 
абаронай, і набылі Твой пакроў, каб мы не пасароміліся, 
Уладарка, Цябе клікаючы. Сьпяшайся на маленьня тых, што 
верна Цябе клікаюць: радуйся, Уладарка, ўсіх дапамога, 
радасьць і пакроў, і выратаваньня душаў нашых. 

Уладарка, прымі маленьня слугаў Тваіх, і збаў нас ад 
усялякай патрэбы і суму. 
Пасьля акрапленьня екценьня 
Дыякан: Памілуй нас, Божа, па вялікай міласьці Тваёй, 

молімся Табе, выслухай і памілуй. 
Людзі: Госпад, памілуй. (тры разы) 
Дыякан: Яшчэ молімся, каб захавацца гораду гэтаму 

(вёскі гэтай), і сьвятому храму гэтаму ( у манастыры: 
сьвятога манастыра гэтага), і ўсялякаму гораду і краіне ад 
голаду, гібелі, зямлятрусу, патопу, вагню, мяча, нападу 
ворагаў ды міжсабойнай вайны, каб міласьцявым і ласкавым 
быў добры і чалавекалюбчы Бог наш, і каб адхіліў усялякі 
гнеў, што крочыць на нас, і збавіў нас ад годнага і праўдзіваго 
Свайго пакараньня і памілаваў нас. 

Людзі: Госпад, памілуй. (дванаццаць разоў) 
Сьвятар: Выслухай нас, Божа, Збаўца наш, спадзяваньня 

ўсіх канцоў зямлі і тых, што на моры далёка, і, міласьцявы, 
міласьцявы будзь, Уладар, да грахоў нашых і памілуй нас. Бо Ты 
ёсьць міласьцявы і чалавекалюбчы Бог, і Табе славу ўзносім, 
Айцу, і Сыну, і Сьвятому духу, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы нашы схілім прад Госпадам. 
Людзі: Табе, Госпад. 
Сьвятар: Уладыка шматміласьцявы, Госпад Ісус Хрыстос, 

Бог наш, малітвамі ўсячыстай, ўсядабраславёнай Уладаркі 
нашай Богародзіцы і сапраўды дзевы Марыі, моцью годнага і 
жыватворчага Крыжа, абаронай годных нябёсных сілаў 
бязцялесных, годнага слаўнага прарока, прадвесьніка і 
Хрысьціцеля Яна, сьвятых слаўных і ўсяхвальных апосталаў, 
дабраверных і боганосьбітных айцоў нашых, у сьвятасьці айцоў 
нашых, вялікіх ярархаў і сусьветных настаўнікаў: Васіля 
Вялікага, Рыгора Богаслова, і Яна Златавуснага, сьвятых айцоў 
Анатасія і Кірыла, патрыярхаў Александрыйскіх, сьвятога айца 
нашага Спірыдона, Трымуцінскага цудатворцы, сьвятога айца 
нашага Мікалая архіяпіскапа Мір Лікійскіх цудатворцы, сьвятых 
айцоў Кірыла і Мяфодзія, настаўнікаў славянскіх, між сьвятымі 
айца нашага Кірылы япіскапа Тураўскага, сьвятой маці нашай 
Еўфрасіньні Полацкае, асьветніцы Беларусі і ўсіх сьвятых 

абаронцаў беларускага народу, сьвятых і дабраверных 
богабацькоў Якіма і Ганны, і сьвятога (імя) якога памяць 
сьвяткуем, і ўсіх сьвятых, богапрыемна прымі малітву нашую, 
падай нам водпуск грахоў нашых, пакрой нас пакровам крылаў 
Тваіх, адгані ад нас усялякага ворага, зьміры жыцьцё нашае, 
Госпад, памілуй нас і сусьвет Твой, і выратуй душы нашыя як 
добры і чалавекалюбчы. 

Людзі: Амін. 
Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Госпад, памілуй. (тройчы) 
Дабраславі. 
Сьвятар: Хрыстос, праўдзівы Бог наш, малітвамі 

ўсячыстай сваё Маці, моцью годнага і жыватворчага крыжа, 
сьвятога (імя сьвятога храму альбо дня), і ўсіх сьвятых 
памілуе і выратуе нас, як добры і чалавекалюбчы. 

ЧЫН МАЛАГА АСЬВЯЧЭНЬНЯ ВАДЫ Ў 
СКАРАЧЭНЬНІ 

Пачатак звычайны, ст. 3 
Трапар, тон 6: З нябёсаў пашлі дабрыню, Жыцьцядаўца, і 

воду гэту. Асьвяці, і загадай, каб яна была ачышчэньням ад 
усяго злога. 

Людзі: Госпад, памілуй. 
Сьвятар: Божа вялікаімённы, Ойча Госпада нашага Ісуса 

Хрыста, што адзіны робіш цуды, якім няма ліку; Яго голас на 
шматлікіх водах, а воды, пабачыўшы Яго, напалохаліся, і 
захваяваліся бяздоньня і шмат шуму водаў; Яго шляхі ў моры і 
сьцяжынак на нязлічоных водах, і ступняў Тваіх не пазнаюць. 
Ты хростам адзінароднага Сына Твайго ўвасобіўшагася, і 
сыходам на Яго Ўсясьвятога Духа ў выглядзе голуба, і Тваім 
бацькоўскім словам ярданскія струменьня асьвяціў. Табе цяпер 
мы, нягодныя слугі Твае, пакорліва молім і просім: пашлі 
дабрыню Ўсясьвятога Духа на гэтую воду і нябёсным Тваім 
дабраславеньням дабраславі, ачысьці і асьвяці яе, і падай ёй 

дабрыню і дабраславеньня Ярданава і моц, што ачышчае ўвесь 
бруд і вылекоўвае ўсялякую хваробу, і праганяе бесаў і ўсі 
напады іх і хітрыкі іх. І пакажы моцью, справамі і дабрынёй 
Усясьвятога Духа, каб яна была ўсім слугам Тваім, якія яе з 
верай пьюць, прымаюць яе і ёй акрапляюць, водпуск грахоў, 
вызваленьня ад пакутаў, зваяваньня ўсяго злога, памнажэньням 
набожнасьці, вылекаваньням хваробаў, а дамам і ўсялякай мяс-
цовасьці асьвяченьням і дабраславеньням, адганьням загібель-
нага і ўсялякага шкоднага паветра і набыцьцём дабрыні Тваёй. 

Бо Ты дабраслаўляеш і асьвячаеш усё, Бог наш, і Табе славу 
ўзносім, з адзінародным Тваім Сынам, і з усясьвятым і добрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы нашы схілім прад Госпадам. 
Людзі: Табе, Госпад. 
Сьвятар (ціха): Прыхілі, Госпад, вуха Твае, і выслухай 

нас, Ты, што воды Ярдану зьявай Хрыста Твайго асьвяціў, і 
дабраславі ўсіх нас, што схіленьням сваіх галоваў выяўляюць 
пакору Табе, і зрабі нас годнымі напоўніцца Твайго 
асьвячэньня прыняцьцём вады гэтай, і хай будзе яна нам на 
здароўя, і душам, і цялам. 

Сьвятар (голасна): Бо Ты ёсьць асьвячэньня наша, і Табе 
славу ўзносім, з адзінародным Тваім Сынам, і з усясьвятым і 
добрым і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар, узяўшы крыж, пагружае яго тройчы ў воду. На 

кожнае пагружэньня сьпявае трапар, тон 1: 
Збаў, Госпад, людзей Тваіх і дабраславі спадчыну Тваю, 

перамогу дабравернаму народу Твайму над ворагам падай і 
крыжом Тваім абарані народ Твой. 

Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 

Госпад, памілуй. (тройчы) 
Дабраславі. 
Сьвятар: Хрыстос, праўдзівы Бог наш, малітвамі 

ўсячыстай сваё Маці, моцью годнага і жыватворчага крыжа, 
сьвятога (імя сьвятога храму альбо дня), і ўсіх сьвятых 
памілуе і выратуе нас, як добры і чалавекалюбчы. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ РЭЧАЎ 

Пачатак звычайны, ст. 3 
Псальма 25 

Рассудзі мяне, Госпадзе, бо хадзіў я ў беспахібнасьці маёй, 
і, у надзеі на Госпада не пахіснуся. Выпрабуй мяне, Госпадзе, 
растапі мне вантробы і сэрца маё, бо міласьць Твая перад 
маімі вачыма, і ў праўдзе Тваёй я хадзіў, не сядзеў я зь 
людзьмі аблуднымі і з падступнымі не пайду; я зьненавідзеў 
зборню зламысьнікаў, і зь бязбожнікамі ня сяду; буду мець у 
нявіннасьці рукі мае і абыходзіць Твой ахвярнік, Госпадзе, 
каб абвяшчаць Табе голасна славу і пра ўсе цуды Твае 
расказаць. Госпадзе! палюбіў я жытло Твайго дома і месца, 
дзе слава Твая жыве. Не загубі душы мае з грэшнікамі і 
жыцьця майго з крыважэрнымі, у чыіх руках ліхадзейства, і 
чыя правіца поўная зьдзірства. А я хаджу ў сваёй 
беззаганнасьці; вызвалі мяне, і ўмілажалься зь мяне. Нага мая 
стаіць на роўным; на сходах праслаўлю Госпада.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпад, памілуй. 
Сьвятар (малітва): Госпад, Бог Усятрымаючы, Бог 

бацькоўнашых. Ты вымавіў Тваім вуснамі Твайго сасуда 
абранага, апостала Паўла, што кожны твор Твой добры, і 
нічога не адкідаецца, калі яно асьвячаецца Тваім Боскім 
словам і малітвамі. Пакорліва молім Цябе, - паглядзі 
міласьцява на нашую малітву і на рэчы гэтыя, якія стварылі 

слугі Твае ў славу ўсясьвятога Твайго Імя і дзеля службы 
сьвятога Твайго ахвярніка, і міласьцява Тваім нябёсным 
дабраславеньням, маленьням нашым, нягодных слугаў Тваіх, 
дабраславі і асьвяці, і зрабі так, каб яны зрабіліся годнымі 
дзеля служэньня Твайму сьвятому алтару. А тым, хто прынёс 
іх, узнагародзь Тваёй нябёснай дабрынёй, і падай дараваньня 
грахоў, і зрабі іх удзельнікамі Твайго ўладарства. 

Бо Ты ёсьць Бог міласэрны, і шчодры, і чалавекалюбчы, і 
мы Табе славу ўзносім, з адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (ціха): Госпад Бог наш, пакорліва молімся, - 

паглядзі на нашую малітву, і пашлі Твае дабраславеньня на 
гэтыя рэчы, і акрапленьням гэтай асьвячонай вады дабраславі і 
асьвяці іх, каб яны зрабіліся годнымі служыць Тваёму 
сьвятому алтару. 

Сьвятар (голасна): Бо Ты ёсьць асьвячэньня нашае, і мы 
Табе славу ўзносім, з адзінародным Тваім Сынам, з 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар тройчы акрапляе рэчы асьвячанай вадой, мовячы: 
Асьвячваюцца гэтыя рэчы дабрынёй Усясьвятога Духа, 

акрапленьням гэтай сьвятой вады, у імя Айца, і Сына, і 
Сьвятога Дууха. Амін. 
Звычаны водпуск. 

ЧЫН ДАБРАСЛАЎЛЕНЬНЯ КНІГІ СЬВЯТЫХ 
ЕВАНГЕЛЬЛЯЎ ДЫ ІНШЫХ 
БОГАСЛУЖБОВЫХ КНІГ1 

Пачатак звычайны, ст. 3 
Дыякан: Госпаду памолімся. 
Людзі: Госпад, памілуй. 
Сьвятар (ціха): Уладыка сьвяты, Ойча ўсямагутны, 

спрадвечны Бог, што Маісею, слуге Твайму, даў скрыжалі, на 
якіх пастановы закону Твайго дабраваліў напісаць, дзеля 
выкананьня іх усімя, хто жыве. Сам і цяпер дабраславі і 
асьвяці гэтую кнігу, якая ў сябе зьмяшчае закон Твой сьвяты і 
ўсяславу імя Твайго, усядабраславёнай Дзевы Марыі і ўсіх 
сьвятых Тваіх. Дай нам па вякікай міласэрнасьці Тваёй так 
выкарыстоўваць яе, каб паслужыла нам дзеля вылекаваньня і 
выратаваньня душаў нашых. 

Сьвятар (голасна): Бо міласьцявы і чалавекалюбчы Бог 
ёсьць, і Табе славу ўзносім, Айцу, і Сыну, і Сьвятому Духу, 
цяпер і заўсёды, і на вякі вякоў. 

Людзі: Амін. 
Сьвятар кропіць тройчы кнігу сьвятой вадой і мовіць: 
Асьвячаецца гэтае Евангельля (альбо гэтая кніга (назва 

кнігі)) дабрынёю Усясьвятога Духа, акрапленьням гэтай 
сьвятой вады, у імя Айца, і Сына, і Сьвятога Духа. Амін. 
Калі асьвячаецца Евангельля, яно пасьля гэтага ўрачыста 

заносіцца ў алтар і кладзецца на прыстол. 
Калі ж далей няма службы, сьвятар робіць звычайны 

водпуск, а потым прыбярае кнігу (кнігі) у належнае месца. 

 
                                                 
1 Кожная кніга ў беларускім праваслаўным абрадзе асьвячаецца асобна. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
КІВОТУ2 

Пачатак звычайны, ст. 3 
Псальма 111 

Дабрашчасны муж, што баіцца Госпада і шчыра любіць 
ягоныя запаведзі. Моцнае будзе насеньне ягонае на зямлі; род 
праведных дабраславёны будзе. Дастатак і багацьце ў доме ў 
яго, і праўда Ягоная трывае вечна. У цемры ўзыходзіць сьвятло 
справядлівым; добрае яно і міласэрнае і праведнае. Добры 
чалавек міласэрны і пазычае; ён дасьць цьвёрдасьць словам 
сваім на судзе. Ён вавек не пахісьнецца, у вечнай памяці 
праведны будзе. Не пабаіцца нядобрае славы; сэрца ў яго 
цьвёрдае, спадзяецца на Госпада. Умацаванае сэрца ў яго; ён не 
збаіцца, калі гляне на ворагаў сваіх. Ён шчодра раздаў, абдарыў 
убогіх; праўда ягоная застаецца навечна; рог ягоны ўзьнясецца ў 
славе. Бязбожны гэта пабачыць і будзе злавацца. заскрыгоча 
зубамі сваімі, і растане. Жаданьне бязбожных загіне.  

Псальма 78 
Божа! язычнікі прыйшлі ў спадчыну Тваю; апаганілі 

сьвяты храм Твой; Ерусалім ператварылі ў руіны; трупы 
рабоў Тваіх аддалі на поед птушкам нябесным, целы сьвятых 
Тваіх зьвярам зямным; пралілі кроў іхнюю, як ваду, вакол 
Ерусаліма, і ня было каму іх пахаваць. Мы зрабіліся 
пасьмешышчам у суседзяў нашых, ганьбаю і сараматою тых, 
хто вакол нас. Дакуль, Госпадзе, не перастанеш гневацца, 
будзе рэўнасьць Твая палаць, як вагонь? Вылі гнеў Твой на 
народы, якія Цябе ня ведаюць, і на царствы, якія імя Твайго 
не заклікаюць, бо яны пажэрлі Якава, і селішча ягонае 
спустошылі. Не спамяні нам грахоў нашых продкаў; хай 

                                                 
2 У Беларускам праваслаўнам абрадзе чытаем абедзьве Псальмы. Першая 
- сьвяты, другая - мучанікам. Прадугледжывалася, што ў ківоце магчыма 
захоўваць мошчы некалькіх сьвятых. Альбо - дакладаць новыя мошчы. 
Пры ўкладаньні мошчаў у ўжо асьвячаны ківот чытаецца толькі малітва 
на ўкладаньня мошчаў і трапар сьвятому, якога мошчы ўкладаюцца. 

неўзабаве запабегнуць нас шчадроты Твае; бо мы зусім 
аслаблі. Памажы нам, Божа, Збаўца наш, дзеля славы імя 
Твайго; вызвалі нас, і даруй нам грахі нашыя дзеля імя 
Твайго. Навошта казаць язычнікам: “дзе Бог іхні?” Хай стане 
вядомая сярод язычнікаў перад вачыма нашымі помста за 
пралітую кроў рабоў Тваіх. Хай прыйдзе прад аблічча Тваё 
стогн вязьня; магутнасьцю сілы Тваёй захавай асуджаных на 
сьмерць. Сем разоў вярні суседзям нашым у нетры іхнія 
кляцьбу, якою яны Цябе, Госпадзе, пракліналі. А мы, народ 
Твой і Тваёй пашы авечкі, вечна славіць будзем Цябе, і род у 
род узносіць славу Табе.  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Алілуя, алілуя, алілуя. Слава Табе, Божа. (тры разы) 
Дыякан: Госпаду памолімся. 
Людзі: Госпад, памілуй. 
Сьвятар (малітва): Бог праўдзівы і Ўладар уладароў, 

творца і стваральнік усяго бачнага і нябачнага, у 
старажытнасьці загадаў слуге Твайму Маісею па ўзору Табой 
прапанаванаму зрабіць ківот на гары з нягняючага дрэва і 
золатам абкласьці, у ім жа стамну залатую, у сябе маючую 
ману, і скрыжалі Запавету, рукой Тваёй боскай напісаныя, 
дзеля сьвядоцтва будучым пакаленьням захаваць; таксама 
ўсясьвятой цяперашні вобраз, увасабленьням Сына Твайго, 
Госпада нашага Ісуса Хрыста, выканаўшыся, калі цела Ягонае, 
дзеяй Сьвятога Духа ва ўсячыстай Дзева зачатае і адушаўлёнае, 
выкананьням волі Тваёй адбылося.Цябе пакорліва молім, 
Усятрымаючы Бог, Ойча Госпада нашага Ісуса Хрыста, з няго 
ж усялякая бацькаўшчына на нябёсах і на зямлі маецца, 
таксама ківот (ківоты) гэты (гэтыя), дзеля захаваньня мошчаў 
сьвятых Тваіх створаны (створаныя), малітвамі і 
прадстаялініцтвам гэты жа сьвятых Тваіх, нябёсным Тваім 
дабраславеньням дабраславі і асьвяці, дзеля захаваньня 
мошчаў сьвятых Тваіх. І тых, хто годна шануе памяць іх і кліча 
да іх, малітвамі і абаронай сьвятых Тваіх, вызвалі ад усяго 
злога, захавай ад бедаў, нападаў ворага бачнага і нябачнага, 

хваробаў і голаду, моцью Тваёй няпераможнай. І захавай іх 
непашгоджанымі ад чараў і спакусаў д’ябла. Краіну, горад, 
вёску, храм і манастыр, месца дзе мошчы сьвятых Тваіх 
перабываюць у ківоце гэтым (ківотах гэтых), захавай 
непашкоджанымі ад маланкі, граду, паганага паветра, буры, 
землятрусу, патопу, вайны, хваробаў, міжсабойнай брані і 
ўсялякіх разбурэньняў злых. І зрабіся ім абаронцам і 
захавальнікам, збаўляючы ад усяго злога. Падай ім дабрыню 
Твайго дабраславеньня, праўдзівай набожнасьці, памнажэньня 
пладоў зямных, мір і ўсялякае багацьця, малітвамі ўсячыстае 
Тваёй Маці і ўсіх сьввятых Тваіх, іх жа шануем і славім, разам 
з адзінародным Тваім Сынам, і ўсясьвятым, і добрым, і 
жыватворчым Тваім Духам, цяпер і заўсёды, і на вякі вякоў 

Людзі: Амін. 
Сьвятар: Мір усім. 
Людзі: І твайму духу 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (ціха): Уладыка Госпад, Ойча Ўсётрымаючы, пры 

дагаджальніку Тваім Маісеі раптаньня людзей супакойвая, 
годнае сьвятарства Ааронава зацьвердзіў, жэзл яго сухі 
квітнеючым зрабіў і зацьвердзіў захоўваць яго ў ківоце 
Запавету, як сьвядоцтва Тваёй моцы і цудатворчасьці. Таксама 
і нам увасобіўся Хрыстос, адзінародны Сын Твой, што на 
крыжовам ахвярніку дабраваліў сьмерць прыняць, і Яго ж у 
трэці дзень квітнеючае ўваскрошаньня; Царкве ж сьмерцю 
Ягонай зацьверджаньня, красаваньня ўсяпрыгожае і 
пладаноснае ноччу і ў дзень. Цябе, усяміласьцявага будаўніка і 
дабрадзея роду чалавечага, шчыра молім, паглядзі на ківот 
гэты (ківоты гэтыя), дзеля захаваньня мошчаў сьвятых Тваіх 
дагаджальнікаў створаныя, і дабрынёй Твай усяасьвячаючай, 
акрапленьням гэтай асьвячонай вады дабраславі і асьвяці, і хай 
там, дзе яны захоўвацца будуць, малітвамі і прадстаяльніцтвам 
сьвятых Тваіх, мошчы якіх у іх захоўваюцца, адгані ўсё 
богасупраціўнае і злое, а ўсё карыснае і набожнае памнож і 
захавай. Таксама падай верным людзям Тваім, што ўдзячныя 

малітвы Табе ўздымаюць і сьвятым Тваім імнуцца пераймаць, 
шмат міласьцяў, і шчадротаў і дабраславеньня, якія Твае 
сьвятыя ў целам целе і малай часьціне яго атрымалі. Каб людзі 
Твае, малітвамі сьвятых дагаджальнікаў, зрабіліся годнымі 
спадкаемцамі ўладарства Твайго. 

Сьвятар (голасна): Дабрынёй і шчадротамі адзінароднага 
Сына Твайго, і з Ім дабраславёны ёсьць, з усясьвятым, і добрым, 
і жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе ківот (ківоты) асьвячанай 

вадой і прамаўляе: 
Асьвячваецца ківот гэты дабрынёй Сьвятога Духа, 

акрапленьням гэтай асьвячанай вады, у імя Айца, і Сына, і 
Сьвятога Духа. Амін. 
У час укладаньня мошчаў сьвятар прамаўляе: 
Хваліце Бога ў сьвятых Ягоных, хваліце Яго ў 

сьцьверджаньня моцы Ягонай. Так усяславяцца сьвятыя ў 
славе, і ўзрадуюцца на ложках сваіх. 
Чытаецца трапар сьвятым, мошчы якіх укладаюцца і 

водпуст з памянаньням іх. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ СЬВЕЧАК 

Пачатак звычайны, ст. 3 
Сьвятар (малітва): Бог Усямагутны, адзіны Добры і адзінае 

праўдзівае Сьвятло, Ты загадаў калісьці Твайму прароку Маісею 
прынесьці пасад, і паставіць яго, унесьці сьвяцільнікі, каб зьзяла 
сьвятло ягонае, Таму шчыра молім Цябе, - і гэтыя сьвечкі, якія 
згодна Запавету Твайго верныя слугі Твае падрыхтавалі на 
асьвятленьня і ўпрыгожаньня сьвятога пасаду Твайго, і 
прынесьлі ў славу велічы Тваёй, міласьцява прымі, расу дабрыні 
Усясьвятога Духа на ніх пашлі, дабраславі і асьвяці. 

І я, нягодны сьвятар, жадаючы ў славу Трысьветлай Тваёй 
Боскасьці праўдзіва запаліць гэтыя сьвячкі, уладай дадзенай 
мне, дабраслаўляю і асьвячаю іх, каб усі, хто ўваходзіць у 
Сьвятыню нядасягальнае Тваёй славы, бачылі праўдзівае 

сьвятло Тваёй праўды, і хто вялікую Тваю міласьць спавядае 
альбо прыносіць іх на апяваньня хвалы Тваёй, альбо хто 
захоўвае іх у дамах на зьзяньня і дабраславеньня ў гадзіну 
патрабаваньня праўды, каб разумелі Твае патрабаваньня, у 
зброю Сьвятла апрануліся і ад злога захаваныя, і па-за 
ўсялякім д’ябльскім нападам, атрымалі магчымасьць з Тваёй 
дапамогай дасягнуць Нязгаснае Сьвятло. 

Бо Ты Дабраслаўлёны ёсьць на вякі вякоў. 
Людзі: Амін. 
Сьвятар тры разы акрапляе сьвячкі асьвячанай вадой, 

мовячы: 
Асьвячаюцца гэтыя сьвячкі дабрынёй Усясьвятога Духа, 

акрапленьням гэтай асьвячанай вады, у імя Айца, і Сына, і 
Сьвятога Духа. Амін. 
І звычайны водпуск дня. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЛАДАНУ 

Пачатак звычайны, ст. 3 
Псальма 65 

Клікніце Богу, уся зямля. Сьпявайце славу імю Ягонаму; 
гонар славе Ягонай, хвала Яму. Скажэце Богу: грозны Ты ў 
дзеях Тваіх! У вялікай сіле Тваёй упакорацца Табе ворагі Твае. 
Хай паклоніцца Табе ўся зямля і сьпявае Табе, хай сьпявае імю 
Твайму, Усявышні! Прыйдзеце і гляньце на дзеі Бога, грознага 
ў дзеях супроць сыноў чалавечых. Ён мора ў сушу ператварыў: 
раку перайшлі нагамі; там радасьць была нам у Ім. 
Магутнасьцю Сваёю ўладарыць Ён вечна; вочы Ягоныя 
глядзяць на народы, хай ня ўзносяцца бунтаўшчыкі. 
Дабраславеце, народы, Бога нашага і ўзнясеце славу Яму. Ён 
жыцьцё захаваў душы нашай, і назе нашай ня даў пахіснуцца. 
Ты нас выпрабаваў, Божа, ператапіў нас, як топяць срэбра. Ты 
ўвёў нас у сетку, аковы паклаў нам на сьцёгны нашыя, пасадзіў 
чалавека на галаву нам. Мы ўвайшлі ў вагонь і ў ваду, і Ты 
вывеў нас на волю. Увайду ў дом Твой з цэласпаленьнямі, 
аддам Табе зарукі мае, якія вымавілі вусны мае і сказаў язык 

мой у скрусе маёй. Цэласпаленьні тлустыя прынясу я Табе, з 
дымам ахвярным з авечага лою; ахвярую валоў і казлоў. 
Прыйдзеце, паслухайце ўсе, богабаязныя, і я абвяшчу вам, што 
стварыў Ён душы маёй. Я паклікаў Яго вуснамі маімі і ўславіў 
Яго языком маім. Калі б угледзеў я беззаконьне ў сэрцы маім, 
дык не пачуў бы мяне Гасподзь. Але Бог пачуў, уважыў голасу 
маленьня майго. Дабраслаўлёны Бог, Які не адкінуў малітвы 
маёй і не адвярнуў ад мяне ласкі Свае.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Дыякан: Госпаду памолімся. 
Людзі: Госпад, памілуй. 
Сьвятар (малітва): Уладыка Госпад, Ісус Хрыстос, Бог 

наш, Крыніца асьвячаньня і Падавец дабраславеньня, - пачуй 
малітву маю, грэшнага, і пашлі Твае сьвятое нябёснае 
дабраславеньня на гэты ладан, і дабраславі, і асьвяці яго, і 
напоўні яго Тваім багатым падарункам. І дай яму моц, каб усі, 
хто захоўвае яго і кадзіць ім, захаваліся, і вызваляліся ад 
усяго злога, і адганяліся ўсялякія спакусы, якая прыходзіць ад 
д’ябла дённага і начнога. І каб быў ён дзеля дабраславеньня 
дуўам і целам, дамам і мясьцінам людзей праваслаўных Тваіх, 
і ў славу ўсясьвятога, вялікага і ўсепаклоннага імя Твайго, 
Якому належыць уся слава, улада, гонар і пакланеньня, з 
Айцом, і Сьвятым Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе ладан асьвячанай вадой, мовячы: 
Дабраслаўляецца і асьвячваецца гэты ладан аграпленьням гэ-

тай асьвячанай вады, у імя Айца, і Сына, і Сьвятога Духа. Амін. 
Звычайны водпуск дня. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
БОГАСЛУЖБОВАГА ПОСУДУ: ДЫСКАСА, 

ЧАШЫ, ЗОРКІ І ЛЫЖКІ 
Пачатак звычайны, ст. 3 

Псальма 22 
Гасподзь - Пастыр мой; я ніякай нястачы ня мецьму: Ён 

пасьвіць мяне на пашах зялёных, на ціхія воды водзіць мяне. 
Ён душу маю мацуе, кіруе мяне на сьцежкі праўды дзеля імя 
Свайго. Калі я пайду далінай сьмяротнага ценю, не ўбаюся 
ліха, бо Ты са мною; Тваё жазло і твой посах - яны 
супакойваюць мяне. Ты перада мною паставіў трапезу на 
вачах у маіх ворагаў; намасьціў алеем галаву маю; чара мая 
перапоўнена. Так, ласка і мілажаль хай будуць са мною ва ўсе 
дні жыцьця майго, і я буду ў доме Гасподнім многія дні.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Малітва над Дыскасам з Зоркаю 

Дыякан: Госпаду памолімся. 
Людзі: Госпад, памілуй. 
Сьвятар: Уладыка Ўсятрымаючы Госпад Бог наш. Ты, 

даўшы слуге Твайму Маісею закон, статут і прыпісы ў 
сьвятыні Тваёй, пабудаванай у славу ўсясьвятога імя Твайго, 
залаты і срэбны посуд зрабіць і асьвяціць загадаў, дзеля 
прыношаньня Табе, праўдзіваму Богу нашаму, розных 
ахвяраў, якія былі ценьню і правобразам нашай цяперашняе 
праўдзівай ахвяры. 

І цяпер сам Ты, чалавекалюбчы Госпад, дабраславі гэты 
дыскас (калі зьвяздзіца і пакровы дадаем: і ўсі ўпрыгожаньня 
ягоныя) і асьвяці яго (іх) моцью, справамі і дабрынёй 
усясьвятога і жыватворчага Твайго Духа, каб на ніх 
прыносіць Табе праўдзівую, жывую, бязкроўную ахвяру, 
усясьвятое Цела і Кроў вялікага Бога і Збаўцы нашага Ісуса 
Хрыста, Сына Твайго, які дзеля нам і дзеля нашага 

выратаваньня прынёс сябе самаго на крыжовам ахвярніку ў 
ахвяру добраахвотную Табе, адзінаму свайму Айцу і Богу. 

Бо Табе належыць усялякая слава, гонар і пакланеньня, Айцу, 
і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Малітва над Пацірам альбо Чашай з Лыжкаю. 

Дыякан: Госпаду памолімся. 
Людзі: Госпад, памілуй. 
Сьвятар: Уладыка Ўсятрымаючы, Госпад Бог бацькоў 

нашых, молімся Табе і Цябе клікаем і старана просім: пашді 
дабрадаць ўсясьвятога, усяасьвячываючага і жыватворчага 
Твайго Духа на гэтую чашу (калі ёсьць лыжка і пакроў, 
дадаем: і ўсі ўпрыгожаньня яе), дабраславі, ачысьці і асьвяці 
яе (іх), як дабраславіў, ачысьціў і асьвяціў чашу сьвятара 
Твайго Мілхісэдэка, і чашу сьвятых апосталаў на Таемнай 
вячэры Хрыста Твайго. Зрабі яе быць годнаю Твайго 
ахвярніка, каб прыносіць у ёй Табе, Богу і Айцу, памілуючаю 
бязкроўную ахвяру Цела і Крыві адзінароднага Сына Твайго, 
Госпада Бога і Збаўцы нашага Ісуса Хрыста, што з Ім 
Дабраслаўлёны ёсьць, з усясьвятым і добрым і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (ціха): Госпад Бог наш, паглядзі цяпер на малітву 

маю, нягоднага слугі Твайго, і пашлі шчодрае дабраславеньня 
Твае на гэты посуд; асьвяці яго Духам Тваім Сьвятым, акрап-
леньням гэтай сьвятой вады, каб ён быў годным умяшчальнікам 
дзеля ўсясьвятога Цела і годнай Крыві Хрыста Твайго. 

Сьвятар (голасна): Бо Ты ёсьць крыніца асьвячэньня, і 
Табе з адзінародным Тваім Сынам, і ўсясьвятым, і добрым, і 
жыватворчым Тваім Духам, належыць усялякая слава, гонар і 
пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар тройчы кропіць посуд асьвячонай вадой, мовячы: 
Асьвячваецца посуд гэты дабрынёй Усясьвятога Духа, 

акрапленьням вады гэтай асьвячанай, у імя Айца, і Сына, і 
Сьвятога Духа. Амін. 
Калі пасьля асьвячаньня сьвятар служыць, тады сам 

пераносіць асьвячаны посуд на ахвярнік у алтары; калі 
службы ня будзе - робіць водпуск дня. 
Малітва пры асобнай дабраславеньні навой Дыскаснай 

Зоркі 
Дыякан: Госпаду памолімся. 
Людзі: Госпад, памілуй. 
Сьвятар (ціха): Госпад Бог наш, які ў вяртэае ад Дзевы 

нарадзіўся і вяшчуноў дзеля пакланеньня сябе зоркай правёў, 
Цябе з пакорай просім: пашлі цяпер нябёснае Твае дабрас-
лавеньня на гэтую зорку і дабраславі і асьвяці яе, каб яна была 
годнай прыладай дзеля служэньня сьвятым Тваім таямніцам, і 
на ўспамін богацялеснага Твайго ад Дзевы нараджэньня. 

Сьвятар (голасна): Бо Ты дабраслаўляеш і асьвячанеш усё, 
Хрыстос Бог наш, і Табе славу ўзносім, з безпачатковым 
Тваім Айцом і ўсясьвятым і добрым і жыватворчым Тваім 
Духам, цяпер і заўсёды, і на вякі вякоў.  

Людзі: Амін. 
Сьвятар тройчы кропіць зорку сьвятой вадой, мовячы: 
Асьвячваецца зорка гэтая дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

Малітва пры асобнам дабраславеньні навой лыжкі 
Дыякан: Госпаду памолімся. 
Людзі: Госпад, памілуй. 
Сьвятар (ціха): Госпад Бог, Усятрымаючы, Ты вуглём, які 

сэрафім кляшчамі ўзяў, і датыкнуўшыся да вуснаў прарока 
ачысьціў іх, правобразіў калісьці моц боскіх таямніцаў Цела і 
Крыві Хрыста Твайго, што цяпер лыжкаю верным людзям 
Тваім падаюць на ачышчаньня грахоў. 

Паглядзі цяпер міласьцява на малітву нашую і пашлі 
нябёснае Твае дабраславеньня на гэтую лыжку, і дабраславі і 
асьвяці яе, каб была яна годным посудам дзеля прыняцьця і 
падаваньня ўсясьвятога Цела і ўсягоднай Крыві Хрыста 
Твайго, на водпуск грахоў усіх людзей Тваіх. 

Сьвятар (голасна): Бо Ты ёсьць крыніцай асьвячэньня і 
падаўца ўсіх дабротаў, і Табе славу і паклон узносім, з 
адзінародным Тваім Сынам, і ўсясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы кропіць лыжку асьвячанай вадой, мовячы: 
Асьвячаецца гэта лыжка дабрынёй Усясьвятога Духа, 

акрапленьням гэтай асьвячанай вады, у імя Айца, і Сына, і 
Сьвятога Духа. Амін. 

ЧЫН ДАБРАСЛАВЕНЬНЯ ПАКРОВАЎ ДЗЕЛЯ 
ПАКРЫЦЬЦЯ СЬВЯТЫХ ДАРУНКАЎ 

Пачатак звычайны, ст. 3 
Псальма 132 

Як добра і як прыемна жыць разам з братамі!  
Гэта - як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпад, памілуй. 
Сьвятар (ціха): Госпад Бог, Усятрымаючы, які апранае 

сьвятлом як рызамі, агартае нябёсы хмарамі і накрываеш водамі 
вышыні свае, з пакорай молім Цябе, паглядзі цяпер на 
ўзмоцненае маленьня наша, і пашлі Твае нябёснае дабрас-
лавеньня на гэтыя пакровы і дабраславі, ачысьці і асьвяці іх, каб 
былі годнымі дзеля пакрыцьця сьвятых і боскіх Тваіх Дароў. 

Сьвятор (голасна): Бо Ты ёсьць асьвячэньня нашае, і Табе 

славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
Сьвятар тройчы кропіць асьвячанай вадой пакровы, мовячы: 
Асьвячваюцца гэтыя пакровы дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
СЬВЯТАРСКІХ РЫЗАЎ: СЦІХАРА, 

ЕПІТРЫХАЛІ, ПОЯСУ, ПОРУЧАЎ І ФЯЛЁНУ 
Пачатак звычайны, ст. 3 

Псальма 132 
Як добра і як прыемна жыць разам з братамі!  
Гэта - як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памолімся. 
Людзі: Госпад, памілуй. 
Сьвятар: Госпад Бог Усятрымаючы, Ты, што ад пачатку 

робіш усё, што карыснае дзеля чалавечага роду; Ты, што 
пажадаў храмы, пабудаваныя рукой чалавека, прысьвяціць 
Твайму сьвятому імю і на славу Тваю іх асьвяціць і назваць 
палацам Тваёй славы, Ты, што загадаў праз слугу Твайго 
Маісея, каб былі рызы архіярэскія, ярэйскія і лявіцкія і іншыя 
розныя ўпрыгожаньня дзеля дабрыні і прыгажосьці сьвятыні і 
алтару Твайго, - пачуй цяпер міласьцява нашыя маленьня і 
рызы гэтыя (назва, калі адна рэч), у гонар і славу ўсясьвятога 
імя Твайго і на аздабленьня слугам Твайго сьвятога алтару ды 
дзеля сьвятых Тваіх Таямніцаў падрыхтаваныя мной, 
пакорлівым і нягодным слугой Тваім, дабраславі, ачысьці і 

асьвяці. Хай яны зробяцца годнымі дзеля служэньня сьвятых 
Тваіх таямніцаў і ўсялякага ўслаўленьня ўсясьвятога імя 
Твайго, і сьвятарам Тваім, якія апранаюць іх, хай будуць 
збаўленьням і пакровам ад усіх нападаў ворагу і спакусаў, каб 
Табе добрадагадзілі і годна адпраўлялі сьвятыя Твае 
таямніцы, і на паданьня Тваёй дабрыні і міласэрнасьці. 

Дабрынёю і шчадротамі, і чалавекалюбствам адзінароднага 
Сына Твайго, што з Ім дабраслаўлёны ёсьць, з усясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашыя сьхіліце прад Госпадам. 
Людзі: Табе, Госпад. 
Сьвятар (ціха): Уладар Бог Усятрымаючы, усіх дабротаў 

падаўца і крыніца асьвячэньня, паглядзі цяпер на малітву 
нашую і рызы гэтыя (назва, калі адна рэч, дзеля 
ўпрыгожаньня і аздабленьня сьвятароў Тваіх зробленыя, 
дабрынёй Усясьвятога Твайго Духа, акрапленьням гэтай 
асьвячанай вады зрабі дабраслаўлёнымі, сьвятымі і 
асьвячанымі, а ўсіх, якія іх апранаюць, зрабі годнымі сьвятыя 
Твае таямніцы адпраўляць і Табе заўсёды добра дагаджаць. 

Сьвятар (голасна): Бо ты ёсьць асьвячэньня нашае, і Табе 
славу ўзносім, з адзінародным Тваім Сынам, і ўсясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 
Сьвятар тройчы крапіць рызы асьвячонай вадой, мовячы: 
Асвячваюцца рызы гэтыя дабрынёй Усясьвятога Духа, 

акрапленьням гэтае асьвячонай вады, у імя Айца, і Сына, і 
Сьвятога Духа. Амін. 
Калі сьвятарзбіраецца ў іх адпраўляць Сьвятую Літургію, 

тады, не робячы водпусту, сам уносіць рызы ў алтар, 
апранаецца і служыць. Калі не - робіць водпуск дня, а пасьля 
ўносіць рызы ў алтар. 

ДАБРАСЛАВЕНЬНЯ І АСЬВЯЧЭНЬНЯ 
НАЦЕЛЬНАГА КРЫЖА 

Пачатак звычайны, ст. 3 
Трапар, тон 1: Збаў, Госпад, людзей Тваіх і дабраславі 

спадчыну Тваю, перамогу дабравернаму народу над ворагам 
падай і крыжом захавай народ Твой. 

Слава Айцу, і Сыну, і Сьвятому Духу. 
Кандак, тон 4: Узьнёсься Ты на крыжы па волі сваёй. 

Навому народу Твайму, што Твае імя носіць, падай шчадроты 
Твае, Хрыстос Бог. Узьвясялі моцью Тваёй дабраверны народ, 
перамогі над ворагам дай яму, што дапамогай мее Тваю 
зброю міру, неадольную перамогу. 

Цяпер і заўсёды, і на вякі вякоў. Амін. 
Жыватворчы крыж Тваёй дабрыні, які падараваў нам, 

нягодным, Госпад, Табе прыносім на малітву: збаў верных 
людзей, дзеля Богародзіцы, якая за нас да Цябе моліцца, 
адзіны чалавекалюбчы. 

Дыякан: Госпаду памалімся. 
Людзі: Госпад, памілуй. 
Сьвятар (малітва): Госпад Ісус Хрыстос, Бог наш, на дрэве 

Крыжовам дабраахвотна дзеля нашага выратаваньня быць 
прыцьвячаным пажадаў, і ўсячыстай Крывёю крыж асьвяціўшы, 
і Крыжом Сваім ад палону варожага сусьвет збавіў, і 
старажытныя рукапісаньня ворага нашага д’ябла Крыжом 
разарваў. Цябе пакорліва молім: Паглядзі міласьцява на 
знаменьня гэтае крыжовае і пашлі Боскае Свае дабраславеньня і 
асьвячаньня, і падай яму моц і цьвёрдасьць, дзеля вялікага 
ўспаміну аб выратавальных Тваіх пакутах, і жыватворчай Тваёй 
сьмерці, і дзеля захаваньня і абароны душы і цела таго, хто гэты 
крыж на сябе насіць будзе, нябёснае дабраславеньня і дапамогу 
яму падай. І як жэзл Аронаў дзеля перамогі над ворагам 
няверным, так і гэты крыж дабраславі, моцью супраціву ўсім 
нападам злога Твамі дабраславеньням яго напоўні. Таксама і 
ўсялякага, хто гэты крыж носіць, будзе ён абаронай душы ад 
усялякага зла і цела выратаваньням, і памнажэньням усіх 

духоўных Тваіх падарункаў, і хрысьціянскай набожнасьцю 
дабраслаўленьням Тваім. 

Бо Ты ёсьць дапамога і дабраслаўленьня ўсім, Хрыстос Бог 
наш, і Табе славу, і ўдзячнасьць, і пакланеньня ўзносім, з 
безпачатковым Тваім Айцом, і ўсясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы вашыя схіліце прад Госпадам. 
Людзі: Табе, Госпад. 
Сьвятар (ціха): Госпад, Ісус Хрыстос, Бог наш, што ў 

вышынях перабываш, паглядзі на нягодных слугаў Тваіх, якія 
схіліўшы сэрыцы і цела свае, з пакорай моляць Цябе: пашлі 
нябёснае Твае дабраславеньня на гэты крыж, і акрапленьням 
асьвячонай вады напоўні яго Тваёй моцью і магутнасьцю, каб 
адганяў і зьнішчаў усе напады д’ябла, усялякаму ж носячаму яго 
вернаму слуге Твайму каб быў абаронай душы і цела ад 
усялякага ворага бачнага і нябачнага, усялякага зла, і 
прымножаньня Тваіх дабротаў. 

Бо Ты ёсьць асьвячэньня наша, Хрыстос Бог наш, і Табе 
славу ўзносім, разам з безпачатковым Тваім Айцом, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар тройчы акрапляе крыж сьвятой вадой, мовячы: 
Асьвячаецца і дабраслаўляецца гэты крыж нацельны, 

акрапленьням гэтай асьвячанай вады, у імя Айца, і Сына, і 
Сьвятога Духа. Амін. 
Звычаны водпуск. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
НОВАЎСТАЛЯВАНАГА КРЫЖА 

Пачатак звычайны, ст. 3 
Псальма 98 

Валадарыць Гасподзь: хай дрыжаць народы! Ён сядзіць на 

херувімах: хай трасецца зямля! Гасподзь на Сіёне вялікі, і 
высокі Ён над усімі народамі. Хай славіць вялікае і грознае 
імя Тваё: сьвятое яно! І магутнасьць цара любіць суд. Ты 
сьцьвердзіў справядлівасьць; суд і праўду Ты ўчыніў у Якаве. 
Праслаўляйце Госпада, Бога нашага, і пакланяйцеся 
падножжу Ягонаму: сьвятое яно! Майсей і Аарон паміж 
сьвятарамі, і Самуіл паміж тымі, хто кліча імя Ягонае, клікаў 
да Госпада, і Ён слухаў іх; У слупе хмарным прамаўляў Ён да 
іх; яны захоўвалі Яго запаведзі і пастановы, якія Ён даў ім. 
Госпадзе, Божа наш! Ты слухаў іх; Ты быў ім Богам, Які 
даруе і карае за дзеі іхнія. Праслаўляйце Госпада, Бога 
нашага, і пакланяйцеся на сьвятой гары Ягонай; бо сьвяты 
Гасподзь, Бог наш.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Трапар, тон 1: Збаў, Госпад, людзей Тваіх і дабраславі 

спадчыну Тваю, перамогу дабравернаму народу над ворагам 
падай і крыжом захавай народ Твой. 

Слава Айцу, і Сыну, і Сьвятому Духу. 
Кандак, тон 4: Узьнёсься Ты на крыжы па волі сваёй. 

Навому народу Твайму, што Твае імя носіць, падай шчадроты 
Твае, Хрыстос Бог. Узьвясялі моцью Тваёй дабраверны народ, 
перамогі над ворагам дай яму, што дапамогай мее Тваю 
зброю міру, неадольную перамогу. 

Цяпер і заўсёды, і на вякі вякоў. Амін. 
Жыватворчы крыж Тваёй дабрыні, які падараваў нам, 

нягодным, Госпад, Табе прыносім на малітву: збаў верных 
людзей, дзеля Богародзіцы, якая за нас да Цябе моліцца, 
адзіны чалавекалюбчы. 

Трапар, тон 6: Пашлі дабрыню Тваю, жыцьцядаўца, і 
крыж гэты асьвяці, і ўсім людзям Тваім зрабі яго дапамогай і 
абапорай. (тры разы)  

Дыякан: Госпаду памалімся. 
Людзі: Госпад, памілуй. 
Сьвятар (малітва): Госпад Бог славы, Ойча Ўсятрымаючы, 

Божа Саваоф, Ты ў дрэве жыцьця пасярод раю даў вобраз 
жыватворчага крыжа - адзінароднага Сына Твайго, і замес дрэва 
няпаслухмянасьці, якога пазнаньням ўсязлы змей нашых 
прабацькоў, а з імі і весь род чалавечы, з раю выгнаў і да 
сьмерці прывёў, даў знак гэтага жыватворчага крыжа, што на ім 
улюблены Твой Сын памёр, прыцвячаны, і сьмерцю сьмерць 
зваяваў, і ўсю моц д’ябла перамог і жыцьцё сусьвету падараваў. 
Царкве Тваёй падараваў Ты зброю няпераможную, асьвячэньня, 
магутны пакроў, веры абапору і ад усіх д’ябльскіх нападаў 
збаўленьня, моцнае спадзяваньня на выратаваньня і 
непераможную надзею на атрыманьня жыцьця. 

Таму мы, слугі Твае, нялічаных дабрадзеяньняў дарам 
атрымалі, будучы ўдзячны, славу, удзячнасьць і пакору 
пакланеньня прыносім Тваёй велічы, і молімся шчыра, каб Ты 
міласьцява паглядзеў на гэты крыж, які верныя слугі Твае з 
рэўнасьці, моцнай веры і любові да Цябе зрабілі, у знак 
перамогі Сына Твайго, Госпада нашага Ісуса Хрыста, свабоды 
і збаўленьня нашага. Пашлі на яго Твае нябёснае 
дабраслаўленьня, і дабраславі і асьвяці яго, і напоўні моцы і 
дабраславеньня таго дрэва, на яком было прыцвячана 
ўсясьвятое цела Госпада нашага Ісуса Хрыста, адзінароднага 
Сына Твайго. Ім моц д’ябла пераможана, мы, зямныя, 
атрымалі волю і жыцьцё. 

Молім, Цябе, Уладар усясьвяты, дзеля сьвятых пакутаў, 
сьвятой пралітай крыві і жыватворчай сьмерці адзінароднага 
Сына Твайго, Госпада нашага Ісуса Хрыста, што яе з Тваёй 
волі, Бога Айца безпачатковага, і воляй усясьвятога Духа, 
дзеля нашага выратаваньня, на крыжовам дрэве пазнаў, і праз 
гэтае крыжовае дрэва, якое калісьці грэшнікам і злачынцам 
пакараньням было, зрабіў яго дабраслаўлёным, сьвятым, 
жыцьцядаўчым і такім, што дае грэшнікам збаўленьня. 
Просім: пашлі цяпер дабрыню ўсясьвятога Твайго Духа на 
гэты крыж, і дабраславі і асьвяці яго, і зрабі яго страшным і 
моцным знакам дзеля ўсіх бачных і нябачных ворагаў, каб 
адганяць і адбіваць усі напады д’ябльскія. А людзям Тваім 
хай будзе магутным пакровам, абапорай веры, умацаваньням 

надзеі, у бітвах перамогай і ў набожнасьці посьпеха, і ўсім, 
хто прад гэтым Тваім крыжом пакланяюцца і маленьня 
ўзносяць, будзь міласьцявым слухачом і ўсіх просьбаў 
багатым падаўцам. 

І як крыжом сусьвет ад грахоўнага асуджаньня вызваліў 
Ты, так слугаў Тваіх, якія гэты крыж ад душы верна 
прыносяць, моцью крыжа ўлюбленага Сына Твайго, заўсёды 
пераможцамі граху зрабі і падаруй ім ўсі Твае зямныя і 
нябёсныя даброты. І крыжом заўсёды да дабра ўсіх верных 
скіроўваючы, да прыняцьця вянца нябёснага прывядзі. 

Бо Ты ёсьць асьвячэньня крыніца і ўсіх дабротаў багаты 
падаўца, і Табе славу ўзносім з адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (малітва): Божа Ойча Госпада нашага Ісуса 

Хрыста, што крыжом Ягоным д’ябла перамог і сьмерць 
зваяваў, род чалавечы ад палону і мучэньняў ягоных вызваліў, 
паглядзі сёньня на малітву нашую і на гэты крыж на славу 
Табе, Бога Айца і адзінасутнага Твайго Сына і суіснага Твайго 
Духа, і на ўспамін гэтай усяслаўнай над д’яблам, сьмерцю і 
адам перамогі і нашага вызваленьня зроблены. Духам Тваім 
Сьвятым, праз акрапленьня гэтай асьвячанай вады, дабраславі 
і асьвяці яго, і пашлі на яго Твае сьвятое дабраслаўленьня і 
моц, што яе акрапленьням крывёй і прыцвячаньням цела 
ўлюбленага Сына Твайго здабыла, і таму зрабі яго верным 
людзям Тваім сьцяной і пакровам, хай будзе слупом моцы 
прад ворагамі, на выгнаньня ўсялякага злога супраціўнікаў і 
на вылекаваньня душэўных і цялесных хваробаў, і хай будуць 
пачуты ўсі маленьня і просьбы ўсіх, якія з верай прад гэтым 
крыжом моляцца. 

Бо Ты ёсьць Бог міласьці, і шчадротаў, і чалавекалюбства, і 

Табе славу ўзносім, з адзінародным Тваім Сынам, і 
ўсясьвятым, і добрым, і жыватворчым Тваім Духам, цяпер і 
заўсёды, і на вякі вякоў. 

Людзі: Амін. 
Сьвятар тройчы акрапляе крыж сьвятой вадой, мовячы: 
Асьвячваецца крыж гэты дабрынёй Усясьвятога Духа, 

акрапленьням гэтай асьвячанай вады, у імя Айца, і Сына, і 
Сьвятога Духа. Амін. 
Пасьля кадзіць крыж крыжавобразна, сьпяваючы сціхіры, 

тон 8:  
Крыж - абарона ўсяго сусьвету, крыж - прыгажосьць 

Царквы, крыж - уладароў моц, крыж - верных абапора, крыж - 
анёлаў слава і дэманаў паражэньня. 

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Усядабрадзейны і жыцьцядаўчы крыж, людзі, Табой 
сабраныя, разам сьвяткуюць. З бязцялеснымі хорамі анёльскі 
чын набожна сьпявае. А шмат манахаў і поснікаў пакланяюцца, 
Хрыста, які на цябе ўкрыжаваны быў, усі ўсяславім. 

Сьвятар: Крыжу Тваяму пакланяемся, Уладыка, і сьвятое 
ўваскрошаньня Твае славім. (два разы) 
Сьпяваючы сьвятар кланяецца да зямлі, потым цалуе 

годны і сьвяты крыж і кланяецца. 
Сьвятар: Крыжу Тваяму пакланяемся, Уладыка, і сьвятое 

ўваскрошаньня Твае славім. 
Усі прысутныя кланяюцца і цалуюць крыж. Пад час 

агульнага пакланеньня крыжу сьпяваем сціхіру: 
Прыдзіце, праваслаўныя, моцы крыжа пакланімся, бо дрэва 

ў раю калісьці вырасьціла сьмерць, а гэтае жыцьцём 
заквітнела, маючы на сябе прыцвячаным бязгрэшнага 
Госпада. Ад Яго ўсі народы бязсьмяротнасьць атрымліваюць і 
клікаюць: Ты, які крыжом сьмерць зваяваў і нас ад нападаў і 
ўлады д’ябла збавіў, Госпад, слава Табе. 

Дыякан: Мудрасьць. 
Людзі: Больш годную за хэрувімаў і непараўнальна 

слаўную за сэрафімаў, што захаваўшы дзявоцтва нарадзіла 

Бога Слова, праўдзівую Богародзіцу, цябе вялічаем. 
Сьвятар: Слава Табе, Хрыстос Бог, надзея наша, слава Табе. 
Людзі: Слава Айцу, і Сыну, і Сьвятому Духу, цяпер і 

заўсёды, і на вякі вякоў. Амін. 
Госпад, памілуй. (тры разы) Дабраславі. 
Сьвятар: Хрыстос, праўдзівы Бог наш, што дабраахвотна 

на дрэве крыжовам дзеля нашага выратаваньня быў 
укрыжаваны і сьмерць прыняў, і на трэці дзень уваскрос з 
мёртвых, малітвамі ўсячыстае Тваёй Маці, моцью годнага і 
жыватворчага крыжа, і дзеля ўсіх сьвятых Сваіх, памілуе і 
выратуе нас як добры і чалавекалюбчы. 

Людзі: Амін.  
Звычайны водпуск дня. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНАГА ЗВОНУ 

Пачатак звычайны, ст. 3 
Псальма 148 

Хвалеце Госпада зь нябёсаў, хвалеце Яго ў вышынях. 
Хвалеце Яго, усе анёлы Ягоныя, хвалеце Яго, усе войскі 
Ягоныя. Хвалеце Яго, сонца і месяц, хавалеце Яго, усе зоркі 
сьвету. Хвалеце Яго, нябёсы нябёсаў і воды, якія вышэй за неба. 
Хай хваляць імя Госпада, бо Ён сказаў - і сталася, Ён загадаў, і 
стварылася, паставіў іх на векі вечныя; даў наказ, які не праміне. 
Хвалеце Госпада зь зямлі, вялікія рыбы і ўсе прадоньні, вагонь і 
град, сьнег і туман, буйны вецер, які напаўняе слова Ягонае, 
горы і ўсе пагоркі, дрэвы плодныя і ўсе кедры, зьвяры і ўсякае 
быдла, паўзуны і птушкі крылатыя, цары зямныя і ўсе народы, 
князі і ўсе судзьдзі зямныя, хлопцы і дзяўчаты, старцы і падлеткі 
хай хваляць імя Госпада; бо толькі Ягонае імя высока ўзьнесена, 
слава Ягоная на зямлі і на нябёсах. Ён падняў рог народу 
Свайго, славу ўсіх сьвятых Сваіх, сыноў Ізраілевых, народу, 
блізкага Яму. Алілуя.  

Псальма 149 
Сьпявайце Госпаду песьню новую; слава Яму на сходні 

сьвятых. Хай радуецца Ізраіль за Творцу свайго; сыны Сіёна хай 
радуюцца за Цара свайго. Хай хваляць імя Ягонае скокамі; на 
тымпане і арфе хай сьпяваюць Яму, бо дабраволіць Гасподзь 
народу Свайму, праслаўляе пакорных ратункам. Хай радуюцца 
сьвятыя ў славе, хай сьпяваюць на ложках сваіх. Хай будуць 
праслаўленьні Богу ў іхніх вуснах, і меч двусечны ў руцэ іхняй, 
каб помсьціць народам, караць плямёны, закоўваць цароў іхніх у 
кайданы і вяльможаў іхніх - у путы жалезныя, чыніць над імі 
суд пісаны. Гонар гэты - усім сьвятым Ягоным. Алілуя.  

Псальма 150 
Хвалеце Бога ў сьвятыні Ягонай; хвалеце Яго на цьвердзі 

сілы Ягонай. Хвалеце Яго паводле магутнасьці Ягонай, 
хвалеце Яго паводле мноства велічы Ягонай. Хвалеце Яго 
гукам трубным, хвалеце Яго на псалтыры і арфе. Хвалеце Яго 
тымпанам і танцам, хвалеце Яго струнамі і арганам. Хвалеце 
Яго гучнымі кімваламі, хвалеце Яго кімваламі гучнагалосымі. 
Усё, што дыхае, хай славіць Госпада! Алілуя.  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Дыякан: У міры Госпаду памалімся. 
Людзі: Госпад, памілуй. 
Дыякан: За мір з вышыняў і выратаваньня душаў нашых 

Госпаду памолімся. 
Людзі: Госпад, памілуй. 
Дыякан: За мір усяго сусьвету, добры стан сьвятых Боскіх 

цэркваў і зьяднаньня ўсіх Госпаду памолімся. 
Людзі: Госпад, памілуй. 
Дыякан: За гэты сьвяты храм і тых, ўто зверай, набож-

насьцю і страхам Боскім ўваходзяць да яго, Госпаду памолімся. 
Людзі: Госпад, памілуй. 
Дыякан: Яшчэ молімся за богалюбнага Сьвяцейшага 

Ўсяленскага патрыярха Канстантынопальскага, за ўладыку 
нашага (імя і тытул першаярарха) япіскапа нашага Пачэснага 
(імя), годнае сьвятарства, у Хрысьці дыяканства, за ўвесь 
прытч і людзей Госпаду памолімся. 

Людзі: Госпад, памілуй. 

Дыякан: Яшчэ молімся за Богам сьцеражоную краіну нашу 
Беларусь і ўвесь беларускі народ, за стойкасьць у веры, муж-
насьць у выпрабаваньнях і вернасьць свайму народу ўсіх нас. 

Людзі: Госпад, памілуй. 
Дыякан: За горад гэты (вёску гэтую), і за ўсялякі горад, 

краіну і за тых, што з верай жывуць у іх, Госпаду памолімся. 
Людзі: Госпад, памілуй. 
Дыякан: Каб Госпад набёсным Сваім дабраславеньням 

дабраславіў звон гэты на славу Свайго Імя сьвятога, Госпаду, 
памолімся. 

Людзі: Госпад, памілуй. 
Дыякан: Каб падаў яму дабрыню, каб усі, пачуўшы горас 

яго ў дзень і ў начы, падымаліся на ўсляўленьня Яго імя 
сьвятога, Госпаду памолімся. 

Людзі: Госпад, памілуй. 
Дыякан: Каб голасам гэтага звону супакойваліся і 

радаваліся, і спыняліся ўсе вятры злыя, буры, грамы і маланці, 
і ўсі шкадлівыя надвор’я, Госпаду памолімся. 

Людзі: Госпад, памілуй. 
Дыякан: Каб нам пазбавіцца ад усялякай скрухі, гневу і 

патрэбы, Госпаду памолімся.  
Людзі: Госпад, памілуй. 
Дыякан: Збаў, выратуй, памілуй і захавай нас, Божа, Тваёй 

дабрынёю. 
Людзі: Госпад, памілуй. 
Дыякан: Усясьвятую, усячыстую, усядабраславёную, 

слаўную Ўладарку нашу Богародзіцу, і сапраўды дзеву 
Марыю, з усямя сьвятымі памянуўшы, самі сябе, і адзіна 
аднаго, і ўсё жыцьцё наша Хрысту Богу аддамо. 

Людзі: Табе, Госпад. 
Сьвятар: Бо Табе належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Псальма 28 
Аддайце Госпаду, сыны Божыя, аддайце Госпаду славу і 

чту, аддайце Госпаду славу імя Ягонага; пакланецеся Госпаду 

ў пышнай сьвятасьці Ягонай. Голас Гасподні над водамі, Бог 
славы загрымеў, Гасподзь над вялікімі водамі. Голас Гасподні 
моцны; голас Гасподні велічны. Голас Гасподні ламае кедры; 
Гасподзь ламае кедры Ліванскія і прымушае іх скакаць, як 
цялят, Ліван і Сірыён - як маладога аднарога. Голас Гасподні 
выкрасае полымя вогненнае. Голас Гасподні трасе пустыню; 
трасе Гасподзь пустыню Кадэс. Голас Гасподні прымушае 
касуль каціцца, і агаляе лясы; і ў храме Ягоным абвяшчае пра 
славу Ягоную. Гасподзь сядзеў над патопам, і сядзецьме 
Гасподзь царом вечна. Гасподзь дасьць сілу народу Свайму; 
Гасподзь дабраславіць народ Свой мірам.  

Дыякан: Госпаду памалімся. 
Людзі: Госпад, памілуй. 
Сьвятар: Госпад Бог наш, Ты пажадаў, каб усі верныя 

Твае заўсёды славілі і кланяліся Табе. Ты ў Старом Запавеце 
слуге Свайму, законапакладальніку Маісею павялеў стварыць 
трубы срэбныя, і сынам Аарона быць сьвятарамі, і калі яны 
маліліся Табе, трубіць, каб людзі Твае, пачуўшы гук трубны, 
былі гатовыя схіліцца прад Табой. І калі збіраліся маліцца 
Табе, і ў бітвах, голасам іх навучаныя, моцна ўзброіваліся 
дзеля перамогі над ворагам. 

І цяпер, Уладар Усясьвяты, пакорліва молім Цябе, - 
паглядзі міласьцява на шчырае маленьня наша, нягодных 
слугаў Тваіх, і звон гэты, створаны дзеля служэньня Тваёй 
Царкве сьвятой і вялікаму і ўсясьвятому імю Твайму, Тваім 
нябёсным дабраславеньням і дабрынёй усяасьвячаючага 
Твайго Духа дабраславі і асьвяці, і напоўні яго моцью 
дабрадаці Тваёй, каб верныя слугі Твае, пачуўшы голас звону 
гэтага, узмацняліся ў веры і набожнасьці, і мужна паўставалі 
супраць усяго злога, і каб малітвамі і бязперапынным 
услаўленьням Цябе, Бога праўдзівага, перамагалі яго, і да 
Царквы на маленьня і ўслаўленьня сьвятога імя Твайго, у 
дзень і ў начы, сьпяшаліся. І хай гукам звону гэтага 
супакояцца, і суцешацца, і спыняцца буры, напады, грады, 
вятры, і жахлівыя маланкі з громам, і шкодае і злое паветра. 

Бо Ты, Госпад Бог наш, не толькі духоўнымі і жывымі 

творамі Сваімі дзеля славы Сваёй і дзеля выратаваньня, і на 
корысьць верным Сваім, але і бяздушнамі, як Маесея жэзлам і 
мядзяным зьмеям ў пустэлі, усё, што пажадаеш, усяслаўна 
робіш і цудатворыш. 

Бо ўсё Табе магчыма, і няма немагчымага, - і мы Табе 
славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Голавы вашыя схіліце прад Госпадам. 
Людзі: Табе, Госпад. 
Сьвятар (ціха): Госпад Бог, Ойча Ўсятрымаючы, Ты 

зрабіў, што гукам трубным сямі сьвятароў, якія крочылі прад 
Ківотам Запавету, зруйнаваліся і пападалі моцныя сьцены 
Ярыхонскія, і ўсе, што былі ў горадзе, Ты аддаў у рукі народу 
Свайго. Таксама і цяпер напоўні Сваім нябёсным 
дабраславеньням звон гэты, каб, голас звону яго пачуўшы, 
супраціўныя паветраныя сілы адступалі далёка ад дамоў 
верных Тваіх, і згаслі ўсі іх вогненыя стрэлы на нас 
пацэляныя, і каб гром і маланці, ападкі граду, і цалкавіта 
шкодны стан паветра, прагані і затрымлівай усямоцнай 
правіцаю Сваёй, былі суцішаны, супакоіліся і адступілі. Бо 
Ты рознымі спосабамі ўсё робіш дзеля славы Сваёй, а нам 
дзеля карысьці і дзеля выратаваньня. 

Сьвятар (голасна): Бо Ты прабачаеш і збаўляеш нас, Бог 
наш, і мы Табе славу ўзносім, безпачатковаму Айцу з 
адзінародным Сынам, і ўсясьвятым, і добрым, і жыватворчым 
Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы асьвячанай вадой акрапляе звон, мовячы: 
Дабраслаўляецца і асьвячаецца гэты звон акрапленьням 

гэтай сьвятой вады, у імя Айца, і Сына, і Сьвятога Духа. Амін. 
Псальма 69 

Пасьпяшайся, Божа, вызваль мяне, пасьпяшайся, Госпадзе, 
на дапамогу мне. Хай пасаромяцца і хай паганьбаваныя 

будуць усе, што шукаюць загубы душы маёй! Няхай 
адхіснуцца і абсьмяяныя будуць тыя, што зычаць мне ліха! 
Няхай адхіснуцца за паганьбаваньне мяне і тыя, што кажуць 
мне: “добра! добра!”. Няхай радуюцца і весяляцца Табою ўсе, 
што Цябе шукаюць, і хто любіць збавеньне Тваё, хай кажуць 
заўсёды: вялікі Гасподзь! А я гаротны і ўбогі: Божа, 
пасьпяшайся да мяне! Ты - дапамога мая і Збаўца мой; 
Госпадзе! не спазьніся.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Дыякан: Мудрасьць 
Чытальнік: З кнігі Лікаў чытаньня. 
Дыякан: Слухаем уважна. 
І наказаў Гасподзь Майсею, кажучы: зрабі сабе дзьве 

срэбраныя трубы, каваныя зрабі іх, каб яны служылі табе на 
скліканьне супольства і каб здымаць табары; калі затрубяць у іх, 
зьбярэцца да цябе ўсё супольства да ўваходу ў скінію сходу: калі 
ў адну трубу затрубяць, зьбяруцца да цябе князі і тысячнікі 
Ізраільскія; калі затрубіце трывогу, падымуцца табары, што 
стаяць з усходу; калі другі раз затрубіце трывогу, падымуцца 
табары, што стаяць з поўдня; трывогу няхай трубяць, калі яны 
выпраўляюцца ў дарогу; а калі трэба склікаць сход, трубеце, але 
ня трывогу; сыны Ааронавыя, сьвятары, павінны трубіць у 
трубы: гэта будзе вам пастанова вечная ў роды вашыя; і калі 
пойдзеце на вайну ў зямлі вашай супроць ворага, які 
наступацьме на вас, трубеце трывогу ў трубы, - і будзеце ўспом-
неныя перад Госпадам, Богам вашым, і ўратаваныя будзеце ад 
ворагаў вашых; і ў дзень весялосьці вашай, і ў сьвяты вашыя, і ў 
час маладзікоў вашых трубеце ў трубы пры цэласпаленьнях 
вашых і пры мірных ахвярах вашых, - і гэта будзе нагадваць пра 
вас перад Богам вашым. Я Гасподзь, Бог ваш. 

Сціхіра, тон 2: Калі зямля ды іншыя стыхіі хістаюцца праз 
гнеў Твой за нашыя грахі, тады, пачуўшы голас знаменьня 
гэтага, як срэбных трубаў Маісеявых, паглядзі на нас, Госпад, 
Тваім міласьцявым вокам, і не карай нас вялікім гневам 
Тваім, але будзі міласэрным і пашкадуй, і вызвалі ад усялякай 

жахлівай пагрозы Тваёй. 
Сьціхіра, тон 2: Ты, Бог, рухаеш падмуркі зямлі, і Адзін, 

трымціш ложкам марскім, як Творца ўсяго, збаў нас ад Тваёй 
праўдзівай пагрозы, і голасам звону гэтага адгані вялікія буры 
і вятры, громы і маланкі, і зрабі нас пільнымі і старанымі 
заўсёды славіць Цябе, і выконваць сьвятыя Твае запаветы, бо 
Ты чалавекалюбчы. 

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Сціхіра, тон 4: Ты, Госпад, спрадвеку Сам адзін усё непас-
рэдна адзіна раз стварыў, а цяпер усё праз тварэньня дзеючы, го-
ласам гэтага асьвячанага звону адгані ад сэрцаў верных Тваіх 
усялякую скруху і ляноту, і замацуй у іх страх і набожнасьць 
Тваю, і зрабі іх моцью Сваёй прагнымі да малітвы, і хуткімі дзе-
ля ўсялякай добрай справы, і збаў нас ад усіх нападаў злога, і 
захавай нас здаровымі, малітвамі Богародзіцы і ўсіх сьвятых 
Тваіх, бо Ты адзін міласэрны. 

Дыякан: Мудрасьць, Усясьвятая Богародзіца, збаў нас. 
Людзі: Больш годную пашаны за хэрувімаў і без 

параўнаньня больш слаўную за сэрафімаў, што, захаваўшы 
дзявоцтва, нарадзіла Бога-Слова, праўдзівую Богародзіцу, 
Цябе мы ўзьвялічваем. 

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Госпад, памілуй. (тры разы) Дабраславі. 
Сьвятар робіць звычаны водпуск дня. 

ЧЫН АСЬВЯЧЭНЬНЯ І ДАБРАСЛАВЕНЬНЯ 
АБРАЗОЎ 

Пачатак звычайны, ст. 3 
Дабраславеньня і асьвячэньня абраза Усясьвятой Тройцы, у 

тым ліку і абраза Трох Анёлаў, Зыходу Сьвятога Духа, 
Богазьяўленьня альбо Перамяненьня Ісуса Хрыста. 

Псальма 66 
Божа! будзь літасьцівы да нас і дабраславі нас, асьвятлі нас 

абліччам Сваім, каб мы спазналі на зямлі дарогу Тваю, ва ўсіх 
народах выратаваньне Тваё. Хай уславяць народы Цябе, Божа; 
хай уславяць усе народы Цябе. Хай весяляцца і радуюцца 
плямёны; бо Ты судзіш народы справядліва і кіруеш на зямлі 
плямёнамі. Хай уславяць народы Цябе, Божа, хай уславяць 
усе народы Цябе. Зямля дала плод свой: хай дабраславіць нас 
Бог, Бог наш. Хай дабраславіць нас Бог, і хай збаяцца Яго ўсе 
межы зямлі.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду памалімся. 
Людзі: Госпад, памілуй. 
Сьвятар (малітва): Госпад Бог, у Тройцы Сьвяты 

ўсяслаўны, Цябе розум няздольны асягнуць і слова няздольна 
апісаць, Цябе ніхто з людзей ніколі не бачыў, толькі мы так 
веруем, як Сьвятое Пісьмо і богаслоўныя апосталы нас навучылі 
і так спавядаем Цябе, безпачатковага Бога Айца, і адзінасутнага 
Твайго Сына, і супрыстольнага і сусутнага Твайго Духа. І як 
Стары Запавед апавядае нам аб Тваім зьяўленьні ўсяслаўнаму 
патрыярху Аўрааму ў выглядзе трох анёлаў, так ў навой 
дабрадаці зьявіўся Айцец ў госасу з нябёсаў, Сын плоцьцю ў 
Ярдане, а Дух Сьвяты ў выглядзе галуба. Далей і Сын, які 
плоцьцю ўзьнёсься на нябёсы і сядзіць па правую руку Бога, 
паслаў Духа Суцяшальніка на апосталаў ў выглядзе вогненых 
языкоў. І на Таворы Айцец ў голасу, Дух Сьвяты ў хмары і Сын 
у ўсясьветлым зьзяньні паказаў Сябе тром вучням. Таму Табе, 
Адзінаму ў славе Богу, мы ня толькі вуснамі клічам, але дзеля 
ўсякгадзінага ўяўленьня і абраз пішам, не каб за бога лічыць яго, 
але каб, гледзючы на яго цялеснымі вачамі, думкай бачыць 
Цябе, Бога нашага, і,шануючы абраз, славіць і шанаваць Цябе, 
Творцу, Збазцу і Асьвячальніка нашага, ды ўзгадваць 
нязлічоныя Твае дабрадзеі, бо ўшанаваньня абраза перазодзіць 
на першавобраз. 

Таму цяпер, паставіўшы прад Табой дабрагодна веліччу гэты 
абраз, просім і молім Цябе: паглядзі міласьцява на яго і пашлі 

Твае нябёснае дабраславеньня і, дабраславіўшы, асьвяці яго ў 
імя Твае трысьвятое, каб ты, хто будзе яго набожна шанаваць і 
прад ёй Табе пакорліва пакланяцца і з верай маліцца, адшукалі 
міласэрнасьць, атрымалі дабрыню, вызваліся ад усялякіх бедаў і 
скрухаў, мелі дараваньня грахоў і зрабіліся годнымі нябёснага 
ўладарства, дабрынёю і чалавекалюбствам Цябе, Адзінага ў 
Тройцы, слаўнага Бога, Айца і Сына і Сьвятога Духа, слава Яму 
цяпер ізаўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Головы вашыя схіліцн прад Госпадам. 
Людзі: Табе, Госпад. 
Сьвятар: Госпад Бог, якія Цябе славяць і Табе 

пакланяюцца ў Сьвятой Тройцы, цяпер выслухай малітву 
нашу і пашлі Твае боскае нябёснае дабраславеньня і асьвяці 
абраз гэты акрапленьням гэтай сьвятой вады дзеля славы 
Тваёй і на збаўленьня людзей Тваіх. 

Сьвятар (голасна): Бо Ты ёсьць асьвячаньня нашае, і Табе 
славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
Сьвятар пакланіўшыся, крапіць сьвятой вадоц абраз, 

кажучы: 
Сьвятар: асьвячваецца гэты абраз дабрадацьцю Сьвятога 

Духа, акрапленьням гэтай сьвятой вады, ва імя Айца, і Сына, і 
Сьвятога Духа. Амін. 
Калі абраз Усясьвятой тройцы, сьпяваем: 
Сьціхіра, тон 8: Прыдзіце, людзі, трысутнаму Богу 

паклонімся, Сыну ў Айце з Сьвятым Духам, бо Айцец 
спраювечнага нарадзіў Сына, суспрадвечнага і 
супрыстольнага, і Дух Сьвяты быў у Айце, які ўсяславіцца з 
Сынам, адзіная моц, адзіная сутнасьць, адзіны Бог. Яму 
пакланяючыся, усі кажам: Сьвяты Божа, які ўсё зрабіў праз 
Сына, з дапамогай Сьвятога Духа, сьвяты моцны, праз якога 
мы Айца вызналі і Дух сьвяты прышоў у сусьвет, сьвяты 

безсьмяротны, суцяшальнік Дух, які сыходзіць ад Айца і ў 
Сыне перабывае, Тройца сьвятая, слава Табе. 
Калі абраз сьвята Богазьяўленьня: 
Трапар, тон 1: Калі Ты, Госпад, хрысьціўся ў Ярдане, 

адбылося пакланеньня Тройцы. Голас Айца засьведчыў аб 
Цябе, называючы Цябе любым Сынам; і Дух у выглядзе 
голуба пацьвердзіў праўдзівасьць гэтых слоў. Хрыстос Бог, 
які зьявіўся нам і сусьвет асьвяціў, слава Табе. 

Кандак, тон 4: Зьявіўся Ты сёньня ўсяму сусьвету, і 
сьвятло Твае, Госпад, зазьзяла нам, імы, зразумеўшы хто Ты, 
славім Цяье: “Ты прышоў і зьявіўся, Сьвятло Недасяжнае!” 
Калі абраз сьвята Зьмяненьня Ісуса Хрыста: 
Трапар, , тон 7: Перамяніўся Ты на гары, Хрыстос Бог, 

паказаўшы вучням Тваім славу Тваю, наколькі яны маглі 
ўспрыняць. Хай зазьзяе і нам, грэшным, сьветласьць Твая 
вечная малітвамі Богародзіцы; Сьвятладаўца, слава Табе! 

Кандак, тон 7: Перамяніўся ты на гары, Хрыстос Бог, і 
вучні Твае ўбачылі славу Тваю, наколькі ім магчыма было, 
каб пасьля, убачыўшы Цябе ўкрыжаванага, маглі зразумець 
дабраахвотнае Твае цярпеньня і сусьвету абвясьціць, што Ты - 
сапраўды зьзяньня Айца. 
Калі абраз сьвята Зыходу Сьвятога Духа: 
Трапар, тон 8: Дабраслаўлёны Ты, Хрыстос Бог наш, што 

рыбакоў напоўніў мудрасьцю, паслаўшы ім Духа Сьвятога, і 
праз іх улавіў увесь сусьвет. Чалавекалюбча, слава Табе. 

Кандак, тон 8: Калі Ўсявышні, зышоўшы, мовы зьмяшаў, 
Ён разьдзяліў мід сабой народы; калі ж паслаў вогненыя 
языкі, да еднасьці ўсіх паклікаў. Дзеля гэтага мы ўсе згодна 
славім Ўсясьвятога Духа. 
Далей водпуст сьвята, якому прысьвячаны абраз. 

Дабраславеньня і асьвячэньня абраза Хрыста і 
Госпадавых сьвятаў 

Пачатак звычайны, ст. 3: 
Псальма 88 

Пра ласкі Твае, Госпадзе, буду сьпяваць вечна, з роду ў род 

абвяшчаць праўду Тваю вуснамі маімі, бо кажу: будзе навек 
пакладзена ласка, на нябёсах уцьвердзіў Ты праўду Тваю, калі 
сказаў: «Я склаў запавет з выбранцам Маім, прысягаўся 
Давіду, рабу Майму: навечна ўгрунтую семя тваё, і твой род 
уладжу навечна». І праславяць нябёсы дзівосныя дзеі Твае, 
Госпадзе, і праўду Тваю ў саборы сьвятых, бо хто на нябёсах 
дараўнаецца з Богам? хто паміж сынамі Божымі спадобніцца 
Госпаду? Грозны Бог у вялікім гурце сьвятых, грозны Ён 
усім, хто Яго атачае. Госпадзе, Божа сіл! хто моцны, як Ты, 
Госпадзе? І праўда Твая навокал Цябе. Ты валадарыш над 
лютасьцю мора; калі ўздымаюцца хвалі яго, Ты іх таймуеш. 
Ты скінуў Раава, як пабітага; моцнаю мышцай Тваёю расьсеяў 
ворагаў Тваіх. Твае - нябёсы і Твая - зямля; сусьвет, і што 
напаўняе яго, Ты заснаваў. Поўнач і поўдзень Ты стварыў; 
Фавор і Ярмон зь імя Твайго радуюцца. Моцная мышца Твая, 
дужая рука, высокая правіца Твая! Правасудзьдзе й істасьць - 
аснова трона Твайго; любасьць і праўда прад абліччам Тваім 
ходзяць. Дабрашчасны народ, які ведае трубны кліч! Яны 
ходзяць у сьвятле аблічча Твайго, Госпадзе; а зь імя Твайго 
радуюцца кожны дзень, і праўдаю Тваёю хваляцца, бо Ты 
акраса сілы іхняе, і добраю воляй Тваёю ўзвышаецца рог наш. 
Ад Госпада - шчыт наш, і ад Сьвятога Ізраілевага цар наш. 
Калісьці казаў Ты ва ўяве сьвятому Твайму і сказаў: “Я 
дапамог мужнаму, узьнёс абранца з народу. Я здабыў Давіда, 
раба Майго, сьвятым алеем Маім памазаў яго. Рука Мая будзе 
зь ім, і мышца Мая ўмацуе яго. Вораг не пераможа яго, і сын 
беззаконьня ня ўцісьне яго. Скрышу перад ім ворагаў ягоных, 
і паб'ю ненавісьнікаў ягоных, і праўда Мая і ласка Мая зь ім, і 
Маім імем узвысіцца рог ягоны, і пакладу на мора руку 
ягоную, і на рэкі - правіцу ягоную Ён будзе клікаць мяне: Ты 
Бацька мой, Бог мой і цьвярдыня ратунку майго.. І Я зраблю 
яго першынцам, вышэйшым за цароў зямных, навек захаваю 
яму ласку Маю, і запавет Мой зь ім будзе правільны. І 
прадоўжу навечна семя ягонае, і ягоны трон - як дні неба. 
Калі сыны ягоныя пакінуць закон Мой, і ня будуць хадзіць 
паводле наказаў Маіх; калі парушаць пастановы Мае, і 

загадаў Маіх не захаваюць: наведаю жазлом беззаконьне 
іхняе, і ўдарамі - няпраўду іхнюю; а ласкі Маёй не пазбаўлю 
яго, і не зьмяню ісьціны Маёй. Не парушу запавету Майго, і 
не памяняю таго, што выйшла з вуснаў Маіх, Аднойчы 
прысягнуў сьвятасьцю Маёю: а ці зманю Давіду? Семя ягонае 
будзе вечна, і трон ягоны, як сонца, прада Мною; вечна будзе 
цьвёрды, як месяц, і сьведка праўдзівы на нябёсах». Але Ты 
адкінуў і пагардзіў, угневаўся на памазанца Твайго; занядбаў 
запавет з рабом Тваім, кінуў на зямлю вянок ягоны; разбурыў 
усе агароджы ягоныя, абярнуў у руіны крэпасьці ягоныя. 
Рабуюць яго ўсе, хто праходзіць дарогаю; пасьмешышчам 
стаўся ён суседзям сваім. Ты ўзвысіў правіцу супраціўцаў 
ягоных, парадаваў усіх ворагаў ягоных. Ты павярнуў назад 
лязо меча ягонага, і не ўмацаваў яго ў бітве; адабраў у яго 
бляск, і трон ягоны скінуў долу; скараціў дні маладосьці 
ягонай, і пакрыў яго сорамам”. Дакуль, Госпадзе, будзеш 
хавацца няспынна, будзе палаць лютасьць Твая, як вагонь? 
Прыгадай, які век мой: на якую марноту стварыў Ты ўсіх 
сыноў чалавечых? Хто зь людзей жыў - і ня бачыў сьмерці, 
выбавіў душу сваю ад рукі апраметнай? Дзе ранейшыя 
міласьці Твае, Госпадзе? Ты прысягаў Давіду ісьцінай Тваёю. 
Прыгадай, Госпадзе, паганьбеньне рабоў Тваіх, якое нашу я ў 
нетрах маіх ад усіх моцных народаў, як бэсьцяць ворагі Твае, 
Госпадзе, як няславяць сьляды памазанца Твайго. 
Дабраслаўлёны Гасподзь навечна! Амін, амін!  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду, памалімся. 
Людзі: Госпад, памілуй. 
Сьвятар (малітва): Госпад Усятрымаючы, Бог бацькоў 

нашых, жадаючы народ Твой Ізраіля збавіць ад падману 
ідаласлужэньня, каб заўсёды няадступна вызнавалі і служылі 
Табе, адзінаму праўдзіваму Богу, Ты жорстка забараніў 
вырабляць вобразы і падабенства, няпрымальныя Табе дзеля 
пакланеньня і служэньня ім нябыта Богу. Але абразы і 

падабенства, якімі славяцца ня чужынскія ілжэ богі, а Твае, 
адзінага праўдзівага Бога, усясьвятое і слаўнае імя, Ты загадаў 
найперш Маісею паставіць у сьвятыні Тваёй, па закону 
пабудаванай: дзьвох залатых хэрувімаў над ківотам сьведчаньня 
і дзьвох хэрувімаў на засовах. Таксама і Саламон паставіў у 
алтары дзьвох хэрувімаў з кіпарысавага дрэва, пакрытага 
золатам. Апрача гэтага, заўсёды былі там з людзямі: ківот з 
камянымі ступенямі запавету, стамна залатая і жэзл Аарона, як 
свядоцтва Тваёй вялікае славы і памяць Тваіх усяслаўных цудаў 
і дабрадзеяў. І хаця былі яны справай рук чалавечых, але загадаў 
Ты ўшаноўваць іх з страхам, трымценьням, годнымі паклонамі, 
каджэньням і малітвамі прад імі. Такі гонар міласьцява прымаў 
Ты як Табе самому належыць 

Калі ж прышоў час, Ты паслаў Твайго Сына Адзінароднага, 
Госпада нашага Ісуса Хрыста, які нарадзіўся ад Сапраўды 
Дзевы Марыі і Ён прыняў выгляд слугі і прыклаў да Свайго 
ўсясьвятога твару абрус і, нярукатворча выявіў на ім 
падабенства Сваёго ўсячыстага Вобразу, паслаў князю Аўгару 
Эдэскаму і ім вылекаваў яго ад хваробы і падаў незлічонныя 
вылекаваньня і дабрадзейства ўсім, хто з верай да абраза 
прыходзіў і пакланяўся. 

Так і мы, о ўсядобры Ўсятрымаючы Ўладыка, і гэты абраз 
улюблёнага Сына Твайго на ўспамін Ягонага выратавальнага 
ўвасобленьня і ўсіх усяслаўных цудаў і дабрадзеяў, якія 
перабываючы на зямлі як чалавек паказаў роду чалавечаму, 
зрабілі мы не богатворачы, але памятаючы, што ўшанаваньня 
абраза пераходзіць на першавобраз, - мы ўсяшаноўна 
паставілі прад Тваёй велюччу і, прыпадаючы, старана 
молімся: паглядзі міласьцява на нас і на абраз гэты дзеля 
ўвасабленьня і зьяўленьня Твайго Адзінароднага Сына, які на 
памяць аб Ім мы зрабілі. Пашлі Свае нябёснае дабраславеньня 
і дабрынёй Усясьвятога Духа, і дабраславі і асьвяці яго і 
надзялі яго непераможнай моцью над усім зылым. Напоўні 
яго дабраславеньням і моцью таго сьвятога нярукатворчага 
абраза, якую ён ад дотыка сьвятога і ўсячыстага твару 
ўлюбленага Сына Твайго атрымаў, каб цудатворчай моцью 

дзеяў ён на замацаваньня праваслаўнай веры і збаўленьня 
верных людзей Тваіх; каб ўсі, хто з вераю будзе пакланяцца, 
Цябе клікаць і маліцца Табе і Адзінароднаму Твайму Сыну і 
Ўсясьвятому Духу, былі пачуты, зрабіліся годнымі міласьці 
Твайго чалавекалюбства і дабрыню атрымалі. 

Бо Ты ёсьць асьвячэньня наша і Табе славу ўзносім з 
Адзінародным Тваім Сынам, і з ўсясьвятым, добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашыя схіліце прад Госпадам. 
Людзі: Цябе, Госпад. 
Сьвятар (ціха): Паглядзі, Госпад Бог мой, з сьвятога палаца 

Свайго і з прыстолу славы ўладарства Твайго і міласьцява пашлі 
дабраславеньня Твае сьвятое на абраз гэты і праз акрапленьня 
сьвятой вадой дабраславі і асьвяці яго; падай яму моц 
вылекавальную, якая адганяе ўсялякую хваробу і недамаганьня, 
ўсялякія напады д’ябльскія ад верных, якія да яго прападаюць, 
прад ім Табе пакланяюцца і моляцца; хай будзе малітва іх 
выслухана і Табе добрадагаджальнай. 

Сьвятар (гучна): Дабрынёй і шчадротамі адзінароднага Сына 
Твайго, які з Ім ёсьць дабраславённы, з усясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы крапіць абраз асьвячанай вадой і кажа: 
Асьвячваецца абраз гэты дабрынёй Усясьвятога Духа, 

акрапленьням гэтай сьвятой вады, у імя Айца, і Сына, і 
Сьвятога Духа. Амін. 
Кадзіць абраз і кланяючысь, сьпявае: 
Трапар, тон 2: Усячыстаму вобразу Твайму пакланяемся, 

добры, просячы прабачэньня грахоў нашых, Хрыстос Бог, бо 
волей дабраваліў узысьці на крыж, каб збавіць тых, якіх 
стварыў, ад палону варожага. Таму ўдзячна сьпяваем Табе: 
Ты радасьцю напоўніў усё, Збаўца наш, прышоўшы 
выратаваць сусьвет. 

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Боскі Твой выгляд на абразе пішучы, Хрыстос Бог, 
праўдзіва разумеем нараджэньня Твае ад Дзевы; узгадваючы 
нявымоўныя цуды Твае і дабраахвотнае ўкрыжаваньня, 
прапаведуем, і ад гэтага бесы ў жаху праганяюцца і 
нячысьцікі, як іх сузло, у скруху ды рыданьня падаюць. 
Сьвятар цалуе абраз. 
Водпуск: Хрыстос, праўдзівы Бог наш, які невымоўна 

дабраваліў, раней сваёй на крыжы пакуты, на абрусе 
нярукатворча выявіць свайго ўсячыстага богачалавечага твару 
вобраз, малітвамі ўсячыстае сваёй Маці, звышгодных і 
боганосных айцоў нашых і ўсіх сьвятых, памілуе і выратуе 
нас як добры і чалавекалюбча. 

Дабраславеньня і асьвячэньня абраза Ўсясьвятой 
Богародзіцы. 

Пачатак звычайны, ст. 3 
Псальма 44 

Маё сэрца вылілася добрым словам; я кажу: песьня мая пра 
Цара; язык мой - пяро хуткага пісьма. Ты прыгажэйшы за 
сыноў чалавечых; мілата з Тваіх вуснаў вылілася; таму 
дабраславіў Цябе Бог навечна. Аперажыся мечам па 
паясьніцы Тваёй, Магутны, славаю Тваёю і хараством Тваім, і 
ў гэтым уборы Тваім пасьпяшайся, сядзь на калясьніцу дзеля 
праўды і лагоды і справядлівасьці, і правіца Твая пакажа Табе 
дзівосныя дзеі. Вострыя стрэлы Твае - народы ўпадуць прад 
Табою, - яны - у сэрцы ворагаў Царовых. Трон Твой, Божа, 
навечна; жазло праўды - жазло царства Твайго. Ты палюбіў 
праўду і зьненавідзеў бяспраўе, таму памазаў Цябе, Божа, Бог 
Твой алеем радасьці больш, чым саўдзельцаў Тваіх. Усё 
адзеньне Тваё - як сьмірна і альяс і касія; з харомаў слановай 
косьці Цябе зьвесяляюць. Дочкі царскія ў Цябе сярод 
ганаровых; стала царыца праваруч Цябе ў Афірскім золаце. 
Слухай, дачка, і глядзі, і прыхілі тваё вуха, і забудзь народ 
твой і дом бацькі твайго. І запрагне Цар прыгажосьці тваёй; 

бо Ён Гасподзь твой, і ты пакланіся Яму. І дачка Тырская 
прыйдзе з дарункамі, і будуць прасіць цябе найбагацейшыя 
людзі. Уся слава Царовай дачкі ўсярэдзіне; адзежа яе шытая 
золатам; ва ўзорыстай адзежы вядуць яе да Цара; за ёю вядуць 
да Цябе дзяўчат, сябровак яе. Прыводзяць іх з радасьцю і 
пацяшэньнем, уваходзяць у харомы Царовыя. Замест бацькоў 
Тваіх будуць сыны Твае; Ты паставіш іх валадарамі на ўсёй 
зямлі. Зраблю імя Тваё памятным ва ўсіх пакаленьнях; таму 
народы будуць славіць Цябе векавечна.  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Алілуя, алілуя, алілуя, слава Табе, Божа. 
Дыякан: Госпаду, памалімся. 
Людзі: Госпад, памілуй. 
Сьвятар (малітва): Госпад Бог наш, які дабраваліў, каб 

Супрадвечны і Адзінасутны Твой Сын і Слова ўтліўся ад 
усячыстай і праўдзівай Дзевы Марыі і ўсячыстым 
нараджэньням Яго, зрабіўшы яе Богародзіцай, паставіў яе 
абаронцай, дапаможніцай і малітоўніцай дзеля ўсіх верных. 
Паглядзі цяпер на нас, якія пакорліва моляць Цябе, яе 
праўдзівай Богародзіцай вызнаем і веруем і молімся да Цябе з 
верай клічам. Малітвамі яе зрабі выслуханымі нашыя малітвы 
і просьбы і пашлі дабрыню Ўсясьвятога Твайго Духа на гэты 
абраз, які слугі Твае ў гонар і памяць Богародзіцы напісалі. 
Дабраславі і асьвяці яго Тваім нябёсным дабраславеньням і 
падай яму моц і магутнасьць цудатворнай дзеі. Зрабі яго 
лекавальным і крыніцай вылекаваньня дзеля ўсіх, хто ў 
хваробе да яго зьвяртаецца і, дзеля Богародзіцы, просіць у 
Цябе дапамогі. Усіх жа, хто ўсядабраслаўлёную Дзеву і Маці 
Госпада нашага Ісуса Хрыста прад гэтым абразом годна 
шануе і як абаронцу праваслаўных у малітве да Цябе на 
дапамогу ў бедах і патрэбах сваіх кліча, зрабі годнымі 
атрымаць збаўленьня, абарону і хуткую дапамогу. Міласьцява 
падай ім прабачэньня грахоў і міласьць Твайго 
чалавекалюбства, каб яны зрабіліся прычасьнікамі Твайго 
ўладарства шчадротамі народжанага целам ад яе Бога і 

Збаўцы нашага Ісуса Хрыста, што з Ім належыць Табе 
ўсялякая слава, пашана і пакланеньня, з усясьвятым і добрым 
і жыватворчым Тваім Ду’ам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашыя схіліце прад Госпадам. 
Людзі: Цябе, Госпад. 
Сьвятар (ціха): Уладыка Божа, Ойча Ўсятрымаючы, Ты 

дабраваліў з усяго роду чалавечага адзіную чыстую галубку і 
ўсягодную агніцу, сапраўды Дзеву Марыю, абраць Маці 
Адзінароднага Твайго Сына. Зыходжаньням Ўсясьвятога 
Духа асьвяціўшы яе на дом Яму ды зрабіўшы яе вышейшаю і 
годнейшую хэрувімаў і сэрафімаў, слаўнейшую ад усяго 
створанага, абаронцай і малітоўніцай за род чалавечы. Яе 
малітвамі і абаронай дабраславі гэты абраз, напісаную ў гонар 
і памяці і ў славу народжанага ад яе адзінароднага і 
адзінасутнага Твайго Сына, і Табе, Ягонага безпачатковага 
Айца, і ўсясьвятога жыватворчага Твайго Духа ды асьвяці яго 
дабрынёй Тваёй праз акрапленьня гэтай сьвятой вадой; зрабі 
яго лекарам хваробаў душэўных і цялесных ды падай яму моц 
абароны і вызваленьня ад усіх нападаў злога, і хай малітвы 
прад Ім дагаджальнымі Табе будуць. 

Сьвятар (гучна): Шчадротамі адзінароднага Сына Твайго, 
ад яе плоцьцю народжанага, Госпада нашага Ісуса Хрыста, які 
з Ім ёсьць дабраслаўлёны з ўсясьвятым і дабрым і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы крапіць абраз асьвячанай вадой і 

прамаўляе: 
Асьвячваецца абраз гэты дабрынёй Усясьвятога Духа, 

асьвячаньням гэтай асьвячанай вады, у імя Айца, і Сына, і 
Сьвятога Духа. Амін3.  

                                                 
3 Калі абраз Богародзічнага сьвята, тады пасьля асьвячаньня сьпяваем 
трапар і кандак сьвята і толькі потым трапары чыную асьвячэньня. 

Сьвятар кадзіць абраз, а людзі ў гэты час сьпяваюць: 
Трапар, тон 1: Пад тваю міласьць прыбягаем, 

Богародзіцца Дзева, малітвамі нашымі ў скрухе не пагрэбуй, 
але ад бед збаў нас, адзіная чыстая і дабраслаўлёная. 

Трапар, тон 1: Богародзіца Дзева, радуйся дабрадатная 
Марыя, Госпад з табой. Дабраслаўлёная ты паміж жанчынамі 
і дабраслаўлёны плод улоньня твайго, бо ты нарадзіла 
Хрыста, Збаўцу душаў нашых. 
Пасьля гэтага людзі сьпяваюць: 
Дастойна ёсьць сапраўды называць шчасьліваю Цябе, 

Богародзіцу, вечна дабраслаўлёную і беззаганную Маці Бога 
нашага. Больш годную пашаны за хэрувімаў і без параўнаньня 
слаўную за сэрафімаў, ўто, захаваўшы дзявоцтва, нарадзіла 
Бога-Слова, праўдзівую Богародзіцу, Цябе мы ўзьвялічваем. 
Пацалаваўшы абраз, сьвятар робіць звычаны водпуск. 

Дабраславеньня абраза аднаго альбо некалькіх сьвятых 
Пачатак звычайны, ст. 3 

Псальма 138: 
Госпадзе! Ты выпрабаваў мяне і ведаеш. Ты ведаеш, калі я 

сядаю і калі ўстаю; Ты разумееш думкі мае здалёк. Ці іду я, ці 
адпачываю, - Ты акружаеш мяне і ўсе дарогі мае Табе 
вядомыя. Яшчэ слова няма на мове маёй, - Ты, Госпадзе, ужо 
ведаеш яго дасканала. Ззаду і сьпераду атачыў Ты мяне і 
кладзеш на мяне руку Тваю. Дзіўнае мне Тваё веданьне - 
высока, дасягнуць яго не магу! Куды пайду ад Духа Твайго, 
ад аблічча Твайго куды ўцяку? Ці на неба ўзыду - Ты там; ці 
сыду ў апраметную - і там Ты. Ці вазьму крылы золку і 
перасялюся на край мора, - і там рука Твая мяне павядзе, і 
ўтрымае мяне правіца Твая. Ці скажу: можа, цемра ўкрые 
мяне, і сьвятло навокал мяне зробіцца ноччу; але і цемра Цябе 
ад мяне не зацемрыць, і ноч сьветлая, быццам дзень; як цемра, 
так і сьвятло. Бо Ты ўладзіў вантробы мае і выткаў мяне ў 
чэраве маці маёй. Слаўлю Цябе, бо я дзівосна зладжаны. 
Дзівосныя дзеі Твае, і душа мая ўсьведамляе гэта, Не схаваны 
былі ад Цябе косткі мае, калі мяне ў таямніцы стваралі, 

складалі мяне ў глыбіні нутрыны. Зародак мой бачылі вочы 
Твае; у Тваёй кнізе запісаны ўсе дні, мне назначаныя, калі 
ніводнага зь іх яшчэ ня было. Якія ўзьнёслыя для мяне 
намеры Твае, Божа, і як многа іх лікам! Ці ж палічу іх, калі іх 
больш, чым пяску, калі прачынаюся, я ўсё Яшчэ з Табою. О, 
калі б Ты, Божа, пабіў бязбожнага! Адыдзеце ад мяне, 
крыважэрныя! Яны гавораць супроць Цябе бязбожна; марнае 
намышляюць ворагі Твае. Ці ж мне ненавідзець Тваіх 
ненавісьнікаў, Госпадзе, і не пагрэбаваць тымі, што 
паўстаюць на Цябе? Поўнаю нянавісьцю ненавіджу іх; ворагі 
яны мне. Выпрабуй мяне, Божа, і ўведай сэрца маё; выпрабуй 
мяне, і ўведай намеры мае. і глядзі, ці дарога мая бясьпечная, і 
накіруй мяне на шлях вечны.  

Слава Айцу, і Сыну, і Сьвятому Духу цяпер і заўсёды, і на 
вякі вякоў! Амін. 

Алілуйя, алілуйя, алілуйя, слава Табе, Божа. 
Дыякан: Госпаду памалімся! 
Сьпяўцы: Госпад, памілуй. 
Сьвятар (малітва): Госпад, Божа Усётрымаўчы, Божа 

бацькоў нашых, - Ты ў старажытнасьці, у Старым Запавеце, 
павялёў нам зрабіць Хэрувімаў зь дрэва і золата, і вышаваньнем 
у Дрэве Пазнаньня. Таксама і сёньня абраз (ы) сьвятых 
правяднікаў Тваіх Ты ня адкідаеш, але прымаеш, каб верным 
слугам Тваім, хто на Цябе спадзяецца, праславіць Цябе, Які іх 
праславіў, і быць руплівымі спадкаемцамі іх жыцьця і спраў, 
якімі яны здолелі атрымаць Тваю Дабрыню і Ўладарства. 

Малімся Табе, паглядзі зараз на абраз (ы) гэты (я), на славу і 
памяць сьвятога (тую) Твайго (Тваю) (імя) намаляваную, ды 
Нябёсным Сваім Дабраслаўленьням дабраславі і асьвяці яго. І 
ўсім, хто шануе яго, і хто прад ім Табе пакланяецца ды моліцца, 
і сьвятога (ю) (імя) да маленьня Табе прамаўляе, як міласны 
Слухач слугі і сябра Твайго, будзь добным і шчэдрым Падаў-
цам. І вызвалі іх ад уселякай скрухі і жабрацтва, і ад уселякай 
хваробы душэўнай ды цялеснае, зрабі іх годнымі Тваёй дабрыні 
ды міласэрнасьці малітвамі сьвятога (й) Твайго (ёй) (імя) 

Бо Ты Крыніца Асьвячэньня, і Дабра Падаўца, і мы Табе 

славу сьвяваем, з Адзінародным Тваім Сынам, і з Усясьвятым, 
і Добрым, і Жыватворчым Тваім Духам. 

Людзі: Амін. 
Сьвятар: Мір усім. 
Людзі: І твайму духу. 
Сьвятар: Галовы вашыя схіліце прад Госпадам. 
Людзі: Цябе, Госпад. 
Сьвятар: Госпад, Божа наш, Ты чалавека стварыў 

вобразам і падабенствам Сваім, але першаствораны праз 
непакору ўпаў у злое. Ды праз учалавечаньне Хрыста, які 
прыняў цела ад слугі ды зрабіўся чалавекам вобразам, Ты яго 
аднавіў і прывёў да першаснага стану сярод сьвятых Тваіх. І 
мы пабожна шануем выявы іх, сьвятых, якія ёсьць Тваім 
Вобразам і Падабенствам. І шануючы іх, мы шануем і славім 
Цябе, як Першавобразнаго. 

Таму і заклікам Цябе: пашлі Сваю Дабрыню, і акрапленьнем 
гэтай асьвяченаю вадой дабраславі і асьвяці Абраз гэты ў славу 
Тваю ды на славу і памяць сьвятога Твайго (імя). 

Дабрынёю і шчадротамі, і чалавекалюбствам 
Адзінароднага Сына Твайго, з Якім Ты ёсьць дабраслаўлёны, 
з Ўсясьвятым, і Добрым, і Жыватворчым Тваім Духам, цяпер і 
заўсёды, і на вякі вякоў! 

Сьпяўцы: Амінь. 
Сьвятар тройчы акрапляе асьвяченаю вадой Абраз, і 

кажа: 
Асьвячываецца абраз гэты, дабрынёю Усясьвятога Духа, 

акрапленьням гэтай сьвятой вады ва імя Айца, і Сына, і 
Сьвятога Духа. Амінь. 
Пасьля гэтаму чытае альбо сьпявае Трапар й кандак 

Сьвятому (Сьвятым) і абкаджывае абраз. Пабожна цалуе 
Абраз і робіць звычайны водпуст. 

Дабраслаўленьня і асьвячэньня розных абразоў разам 
Пачатак звычайны, ст. 3 

Псальма 88 
Пра ласкі Твае, Госпадзе, буду сьпяваць вечна, з роду ў род 

абвяшчаць праўду Тваю вуснамі маімі, бо кажу: будзе навек 
пакладзена ласка, на нябёсах уцьвердзіў Ты праўду Тваю, калі 
сказаў: “Я склаў запавет з выбранцам Маім, прысягаўся 
Давіду, рабу Майму: навечна ўгрунтую семя тваё, і твой род 
уладжу навечна”. І праславяць нябёсы дзівосныя дзеі Твае, 
Госпадзе, і праўду Тваю ў саборы сьвятых, бо хто на нябёсах 
дараўнаецца з Богам? хто паміж сынамі Божымі спадобніцца 
Госпаду? Грозны Бог у вялікім гурце сьвятых, грозны Ён 
усім, хто Яго атачае. Госпадзе, Божа сіл! хто моцны, як Ты, 
Госпадзе? І праўда Твая навокал Цябе. Ты валадарыш над 
лютасьцю мора; калі ўздымаюцца хвалі яго, Ты іх таймуеш. 
Ты скінуў Раава, як пабітага; моцнаю мышцай Тваёю расьсеяў 
ворагаў Тваіх. Твае - нябёсы і Твая - зямля; сусьвет, і што 
напаўняе яго, Ты заснаваў. Поўнач і поўдзень Ты стварыў; 
Фавор і Ярмон зь імя Твайго радуюцца. Моцная мышца Твая, 
дужая рука, высокая правіца Твая! Правасудзьдзе й істасьць - 
аснова трона Твайго; любасьць і праўда прад абліччам Тваім 
ходзяць. Дабрашчасны народ, які ведае трубны кліч! Яны 
ходзяць у сьвятле аблічча Твайго, Госпадзе; а зь імя Твайго 
радуюцца кожны дзень, і праўдаю Тваёю хваляцца, бо Ты 
акраса сілы іхняе, і добраю воляй Тваёю ўзвышаецца рог наш. 
Ад Госпада - шчыт наш, і ад Сьвятога Ізраілевага цар наш. 
Калісьці казаў Ты ва ўяве сьвятому Твайму і сказаў: «Я 
дапамог мужнаму, узьнёс абранца з народу. Я здабыў Давіда, 
раба Майго, сьвятым алеем Маім памазаў яго. Рука Мая будзе 
зь ім, і мышца Мая ўмацуе яго. Вораг не пераможа яго, і сын 
беззаконьня ня ўцісьне яго. Скрышу перад ім ворагаў ягоных, 
і паб'ю ненавісьнікаў ягоных, і праўда Мая і ласка Мая зь ім, і 
Маім імем узвысіцца рог ягоны, і пакладу на мора руку 
ягоную, і на рэкі - правіцу ягоную Ён будзе клікаць мяне: Ты 
Бацька мой, Бог мой і цьвярдыня ратунку майго.. І Я зраблю 
яго першынцам, вышэйшым за цароў зямных, навек захаваю 
яму ласку Маю, і запавет Мой зь ім будзе правільны. І 
прадоўжу навечна семя ягонае, і ягоны трон - як дні неба. 
Калі сыны ягоныя пакінуць закон Мой, і ня будуць хадзіць 
паводле наказаў Маіх; калі парушаць пастановы Мае, і 

загадаў Маіх не захаваюць: наведаю жазлом беззаконьне 
іхняе, і ўдарамі - няпраўду іхнюю; а ласкі Маёй не пазбаўлю 
яго, і не зьмяню ісьціны Маёй. Не парушу запавету Майго, і 
не памяняю таго, што выйшла з вуснаў Маіх, Аднойчы 
прысягнуў сьвятасьцю Маёю: а ці зманю Давіду? Семя ягонае 
будзе вечна, і трон ягоны, як сонца, прада Мною; вечна будзе 
цьвёрды, як месяц, і сьведка праўдзівы на нябёсах». Але Ты 
адкінуў і пагардзіў, угневаўся на памазанца Твайго; занядбаў 
запавет з рабом Тваім, кінуў на зямлю вянок ягоны; разбурыў 
усе агароджы ягоныя, абярнуў у руіны крэпасьці ягоныя. 
Рабуюць яго ўсе, хто праходзіць дарогаю; пасьмешышчам 
стаўся ён суседзям сваім. Ты ўзвысіў правіцу супраціўцаў 
ягоных, парадаваў усіх ворагаў ягоных. Ты павярнуў назад 
лязо меча ягонага, і не ўмацаваў яго ў бітве; адабраў у яго 
бляск, і трон ягоны скінуў долу; скараціў дні маладосьці 
ягонай, і пакрыў яго сорамам». Дакуль, Госпадзе, будзеш 
хавацца няспынна, будзе палаць лютасьць Твая, як вагонь? 
Прыгадай, які век мой: на якую марноту стварыў Ты ўсіх 
сыноў чалавечых? Хто зь людзей жыў - і ня бачыў сьмерці, 
выбавіў душу сваю ад рукі апраметнай? Дзе ранейшыя 
міласьці Твае, Госпадзе? Ты прысягаў Давіду ісьцінай Тваёю. 
Прыгадай, Госпадзе, паганьбеньне рабоў Тваіх, якое нашу я ў 
нетрах маіх ад усіх моцных народаў, як бэсьцяць ворагі Твае, 
Госпадзе, як няславяць сьляды памазанца Твайго. 
Дабраслаўлёны Гасподзь навечна! Амін, амін, амін!  

Слава Айцу, і Сыну, і Сьвятому Духу, цяпер і ўвесь час, і 
на вякі вякоў. Амін. 

Дыякан: Госпаду памолімся. 
Людзі: Госпад, памілуй. 
Сьвятар (малітва): Госпад Усётрымаючы, Бог бацькоў 

нашых, - сьвяты ў Тройцы, мы Цябе славім і Табе 
пакланяемся! Цябе няздольны асягнуць розум і слова 
няздольна апісаць! Цябе ніхто з людзей ніколі не бачыў, - і 
толькі як да Сьвятога Пісаньня наўчаліся, так мы верым, і так 
спавядаем, што Бог Айцец безпачатковы, і Сын Твой 
адзінародны, і Дух Сьвятой супасадны. 

Ты ў Старом Запавеце ў зьяўленьні Твайму патрыярху 
Аўрааму ў выглядзе трох анёлаў, а ў апошніх днях, ва 
ўвасабленьні адзінароднага Сына Боскага, Госпада нашага 
Ісуса Хрыста ад праўдзівай Усядзевы Марыі, у хросьце ад Яна 
ў Ярдане, ў усясьвятом пераўтварэньні на Фаворы, і ў 
усяслаўнам узьнясеньні на Эляоне Ты зьявіўся, і паказаў нам 
Вобраз Усясьвятой Тройцы. А яшчэ ў нярукатворчам Абразе 
Госпада нашага Ісуса Хрыста, Ім цудам на рушніку выяўленам, 
і эдэйскаму князю Аўгару пасланы, яго і шмат іншых 
вылекаваў, а нас шанаваць абраз навучыў. Ты таксама і абразы 
Тваіх сьвятых дагаджальнікаў не адкідаеш, але прымаеш. 

Таксама і цяпер паглядзі на гэтыя абразы, якія слугі Твае 
стварылі ў гонар і славу Табе, Адзінаму ў Тройцы Сьвятой 
усяслаўнаму Богу, і адзінароднаму Сыну Твайму, Госпаду 
нашаму Ісусу Хрысту, усячыстай і ўсядабраслаўлёнай Маці 
Ягонай, Уладарцы нашай Усясьвятой Богародзіцы і сапраўды 
Дзевы Марыі, і ў памяць сьвятых Тваіх (імёны). 

І дабраславі іх, і асьвяці, і падай ім моц лекаваньня, каб 
яны адганялі ўсі напады злога, і зрабі, каб усі, хто прад імі 
будзе шчыра маліцца, былі пачуты, і міласьць Твайго 
чалавекалюбства дасягнулі, і дабрыню атрымалі. 

Бо Ты ёсьць асьвячэньня наша, і мы Табе славу ўзносім, 
Айцу, і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (ціха): Безпачатковы, нябачны і неасягальны 

Госпад, - Ты ў старажытнасьці ў Старом Запавеце загадаў 
зрабіць падабенства хэрувімаў з дрэва і золата, і шыцьцём у 
скініі пазнаньня ды ў храме Саламона. Таму і цяпер Ты 
прымаеш абразы не толькі на ўзгадку Тваіх выратавальных 
дабрадзействаў і боскіх выяўленьняў роду чалавечаму, у 
гонар і ў славу Твайго ўсясьвятога Імя створаных, але і 
зробленых у памяць ды на перайманьня сьвятых Тваіх 

дагаджальнікаў Ты не адкідаеш. 
Пачуй жа пакорлівую нашу малітву: дабраславі і асьвяці 

абразы гэтыя, і падай ім дабрыню і моц зло адганяць, і ўсі 
хваробы вылекоўваць. 

Сьвятар (голасна): Бо Ты дабраслаўляеш і асьвячваеш усё, 
Хрыстос Бог наш, і мы Табе славу ўзносім, з безпачатковым 
Тваім Айцом, і ўсясьвятым, і добрым, і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе асьвячанай вадой ўсі абразы, 

мовячы: 
Асьвячаюцца абразы гэтыя дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 
Адбываецца каджэньня і цалаваньня абразоў. 
Звычайны водпуск дня. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ІКАНАСТАСУ 

Пачатак звычайны, ст. 3 
Псальма 131 

Спамяні, Госпадзе, Давіда, і ўсе ягоныя пакуты: як ён 
прысягаў Госпаду, даваў зарок Моцнаму Якава; “не ўвайду ў 
палатку дома майго, ня ўзыду на ложак мой; ня дам сну вачам 
маім і павекам маім дрымоты, пакуль не знайду месца 
Госпаду, жытлішча Моцнаму Якава”. Вось, мы чулі пра яго ў 
Эфраце, знайшлі яго на палях Ярыма. Пойдзем да жытлішча 
Ягонага, паклонімся падножжу ног Ягоных. Стань, Госпадзе, 
на месца пакою Твайго, Ты і каўчэг магутнасьці Тваёй. 
Сьвятары Твае апранаюцца ў праўду, і сьвятыя Твае 
ўзрадуюцца. Дзеля Давіда, раба Твайго, не адвярні аблічча 
памазанца Твайго. Прысягаў Гасподзь Давіду ў ісьціне, і не 
зрачэцца яе; “ад плоду ўлоньня твайго пасаджу на троне 
тваім. Калі сыны твае будуць шанаваць запавет Мой і Мае 
сьведчаньні, якім Я іх навучу: дык і іхнія сыны вечна 
сядзецьмуць на троне тваім”. Бо выбраў Гасподзь Сіён; 

пажадаў яго жытлом Сабе. “Гэта - спакой Мой навечна; тут 
пасялюся, бо Я пажадаў яго. Ежу ягоную дабраслаўляючы 
дабраслаўлю, убогіх ягоных накармлю хлебам; сьвятароў 
ягоных апрану ў выратаваньне, і сьвятыя ягоныя радасьцю 
ўзрадуюцца. Там згадую рог Давіду, пастаўлю сьветач 
памазанцу Майму. Ворагаў ягоных апрану ў сорам; а на ім 
будзе зьзяць вянок ягоны”.  

Слава Айцу, і Сыну, і Сьвятому Духу цяпер і заўсёды, і на 
вякі вякоў! Амін. 

Алілуйя, алілуйя, алілуйя, слава Табе, Божа. 
Дыякан: Госпаду памалімся! 
Сьпяўцы: Госпад, памілуй. 
Сьвятар (малітва): Госпад Бог наш, Бог т Госпад, Бог 

Саваоф, Творца і Стваральнік усяго бачнага і нябачнага, Ойча 
Госпада нашага Ісуса Хрыста! Добра ведаючы сэрца народу 
Ўласнага Ізраіля, схілтнага ад Цябе, Бога праўдзівага, да чужых 
няпраўдзівых багоў, ахоўваючы яго ад ідалапакланеньня, 
жадаючы, каб ён заўсёды няўхільна вызнаваў і служыў Табе, 
Богу праўдзіваму, Ты адназначна забараніў яму вырабляць 
вобразы і падабенства, няўгодныя Табе, Богу праўдзіваму, каб 
прад імі схіляцца і служыць, як Госпаду. 

І наадварот, Ты дазволіў Падабенства і Абразы, каб імі 
славілася Ўсясьвятое і вялікае Імя не чужынскіх і 
непраўдзівых багоў, але Твае, адзінага праўдзівага Бога. Ды 
замала было Тваім людзям толькі Пісаньня Запавету і Закону, 
- Ты загадаў Дагаджальніку Свайму Маісею пабудаваць - 
найперш за ўзорам паказаным яму на Гары - Ківот Запавету з 
нягняючага дрэва, абкладзенага золатам, пазнейшы былі 
пакладзены пасудзіна залатая і жэзла Аарона, і наж імі два 
залатых хэрувіма, а на пакровах шмат вышытых хэрувімаў, і 
дзьва хэрувіма на канцах. А потым Ты загадаў і ў 
пабудаваным дзеля Цябе Саламонавам храме паставіць дзьвох 
хэрувімаў з кыпарысавага дрэва, золатам абкладзеных. 

І Ты загадаў, як Твае з людзьмі перабываньня, і як знак 
вялікасьці славы Тваёй, і памяць Тваіх усявялікіх і 
ўсяслаўных цудаў і дабрадзеяў яны ў сябе маюць і сабой 

выяўляюць, хоць яны і ёсьць справай рук чалавечых, 
шанаваць іх з страхам і трымценьням, аднак і Боганалежным 
пакланеньням, кадзеньням і маленьнямі прад німі. І гэты 
гонар, як даніну Сабе Самому, Ты міласьцява прыняў, а хто 
яне не шанаваў, Ты караў і губіў, як таго Озу. А адзнаку і 
розьніцу гонару Вобразаш вогадагаджальных ад тых, што 
Богу нягодныя ёсьць, Ты зразумела паказаў праз сьвятара і 
судзьдзю ізраільскага Ільлю, зваяваўшага ідала Дагона і 
параніўшага іншаплямёньнікаў. 

Каліш ж надышла гадзіна, Ты паслаў адзінароднага Сына 
Свайго, Госпада нашага Ісуса Хрыста, народжанага ад 
жанчыны, Усядзевы Марыі, што ад слугі прыняў існасьць 
людскую і ў ёй перабываў, то Ён, да Свайго Боскага твару 
рушнік прыклаў, стварыў падабенства Свайго Ўсячыстага 
Вобраза, і паслаў эдэйскаму князю Аўгару, і ім вылекаваў яго ад 
хваробы, і нялічаныя вылекаваньня ды шмат дабрадатных цудаў 
падаў усім, хто да Вобраза прыходзіў і з вераю схіляўся прад Ім. 

Таму і мы, о Ўсядобры і Шчодры Ўладыка, у Сьвятом Тваім 
храме з годнай пашанай прад Тваёй вялікасьцю паставілі гэтыя 
Абразы: улюблёенага Сына Твайго, на ўспамін выратавальнага 
ўвасабленьня і ўсіх усяслаўных Яго цудаў, і мукі, і 
ўкрыжаваньня, і сьмерці, і ўсяслаўнага Ўваскрошаньня, і на 
нябёсы Ўзьнясеньня, і ўсіх Ягоных дабрадзеяў, якія Ён на зямлі, 
прышоўшы як чалавек, паказаў чалавечаму роду, аб якіх нам 
Сьвятое Евангельля апавядае. Таксама Ўсячыстае Яго Маці, як 
найбольш годнай і вышейшай усяго створанага, і прад Табой 
усядагаджальнай Малітоўніцы і Абаронцы нашай. 

 А таксама Анёлаў і Прарокаў і дабраслаўлёных Апосталаў, 
Мучанікаў і Сьвяціцеляў, і Дабрадзейных, і ўсіх Сьвятых, як 
Тваіх Дагаджальнікаў, і верных слугаў, і спрадвечных сяброў 
і Тваіх праўдзівых Абразоў не абожываючы, але ведаючы, 
што гонар Вобраза пераходзіць на Першавобраз. 

І схіляючыся, шчыра молім: паглядзі міласьцява на нас і на 
Абразы гэтыя, і дзеля прыходу ў целе ўлюбленага Сына Твайго, 
і ўсяго Яго выратаванага боскага домабудаўніцтва ў целе, у 
памяць і славу Яго, і малітвамі Ўсячыстае і Ўсядабраславёнай 

Яго Маці, Сьвятых Нябёсных Сілаў бязцялесных, годнага 
прарока прадвесьніка Яна Хрысьціцеля, дабраславёных 
прарокаў, духаносьбітных апосталаў, добрых пераможцаў 
мучанікаў, і дабрадзейных, і набожных, і ўсіх сьвятых Тваіх, 
што у гонар і памяць ім зрабілі - пашлі на ніх Твае нябёснае 
дабраславеньня і дабрыню Ўсясьвятога Духа, і дабраславі і 
асьвяці іх. І дай ім моц вылекавальную і адганяючую ўсё злое, і 
напоўні іх дабраславеньня, і моцы, і моцнасьці, якую Ты шчодра 
выліў на той Сьвятой Нярукатворчы Абраз дотыкам усясьвятога 
і ўсячыстага боскага твару адзінароднага Сына Твайго, каб 
дзеялі праз іх моц і цуды. 

 А ўсіх, хто прад гэтымі абразамі схіляецца прад Табой, і 
адзінароднамым Тваім Сынам, і Ўсясьвятому і Жыватворчаму 
Твайму Духу, і хто праўдзіва з верай моліцца, і хто просіць аб 
атрыманьні міласьці і сьвятых, як Тваіх верных слугаў і 
найбліжэйшых сяброў, імям якіх Ты абяцаў прыняць кубак 
халоднай вады, і аддзячыцца ўзнагародай прароцтва, чы 
скіруючай, чы навучальнай, і хто з маленьням да Цябе ў 
бедах, і патрэбах, і скрухах на ўсі абразы глядзіць, з верай 
кліча, каб былі пачуты просьбы і маленьня, і шчырыя мальбы, 
і зрабі, каб яны атрымалі міласьць Твайго Чалавекалюбства, 
падай водпуск грэхоў каючымся, і зрабі годнымі атрымаць 
дабрыню. 

Бо Ты ёсьць асьвячэньня наша, і мы Табе славу ўзносім з 
адзінародным Тваім Сынам, і з усясьвятым, і добрым, і 
жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар: Мір усім. 
Людзі: І твайму духу. 
Дыякан: Галовы вашыя схіліце прад Госпадам. 
Людзі: Табе, Госпад. 
Сьвятар (ціха): Госпад Бог наш, Ты не адкідаеш напісаныя 

абразы сьвятых Тваіх, але цалкам добра ўспрымаеш, каб мы, 
колькі разоў цялеснымі вачамі паглядзелі на іх, столькі разоў 
духоўнымі вачамі ўзгадвалі і разумелі справы і богадзівоснае 
жыцьцё сьвятых Тваіх, і гэтым былі нябыта чытачамі Пісаньня. 

І шчыра молімся Табе, - гэтыя абразы, якія ў гонар і славу, і 
на ўзгадку Выратавальнага ўвасабленьня, цудаў і дабрадзеяў 
адзінароднага Сына Твайго, якія апавядае нам Сьвятое 
Евангельля, каб ня толькі чытаньням, але і глядзеньням на 
абразы мы прымалі ў розум, і памяць удзячна ўзносілі, а таксама 
абраза Ўсячыстае Дзевы Богародзіцы, нябёсных бязцялесных 
сілаў, сьвятога Яна Прадвесьніка і Хрысьціцеля, сьвятых 
апосталаў, прарокаў, мучанікаў, і ўсіх Тваіх сьвятых, якія мы 
паставілі, міласьцявым нябёсным Тваім дабраславеньням, праз 
акрапленьня гэтай асьвячоную вадой дабраславі і асьвяці. 

А ўсіх, хто прад імі з верай будзе клікаць Цябе, Бога Айца і 
Адзінароднага Сына, і ўсясьвятога і жыватворчага Твайго 
Духа, а Ўсясьвятую Богародзіцу і ўсіх сьвятых Тваіх, якія 
напісанымі ёсьць на гэтых абразах годна шануе, і будзе 
клікаць Тваю Боскую міласэрнасьць, то дзеля іх, як Сваіх 
слугаў і сяброў, што прыносяць малітвы за сябе да Цябе, Бога 
і Госпада, просячы абароны і дапамогі Тваёй міласэрнасьцю, 
а малітвамі Тваіх сьвятых, хутка пажадай, Госпад, каб 
атрымаць ім, пашлі дараваньня грахоў, і спадкаемцамі 
Ўладарства Твайго, як Добры і Міласэрны. 

Сьвятар (голасна): Бо Ты ёсьць Бог міласьці, і шчадротаў, 
і чалавекалюбчы, і мы Табе славу ўзносім з адзінародным 
Тваім Сынам, і ўсясьвятым, і добрым, і жыватворчым Тваім 
Духам, цяпер і заўсёды, і на вякі вякоў. 

Людзі: Амін. 
Япіскап альбо сьвятар акрапляе цалкам іканастас тройчы, 

прамаўляючы пры гожным акрапленьні: 
Асьвячваюцца абразы гэтыя дабрынёй Уясьвятога Духа, 

акрапленьням гэтай асьвячанай вады, у гонар і ў славу 
Вялікага Бога і Збаўцы нашага Ісуса Хрыста, і ў памяць 
сьвятых Ягоных, у імя Айца, і Сына, і Сьвятога Духа. Амін. 

Трапар, тон 2: Усячыстаму Твайму вобразу пакланяемся, 
Уладыка, і просім прабачэньня грахоў нашых, Хрыстос Бог, 
бо Ты дабраахвотна дабраваліў целам на Крыж узьняцца, каб 
створаных Табой вызваліць ад палону варожага. Таму ўдзячна 
клікаем да Цябе: Ты напоўніў усё радасьцю, Збаўца наш, што 

прышоў выратаваць сусьвет! 
Слава Айцу, і Сыну, і Сьвятому Духу. 
Апосталы, прарокі, сьвяціцелі, дабраверныя, набожныя і 

ўсі сьвятыя, што подвіг добра выканалі і веру захавалі, маючы 
сьмялівасьць да Збаўцы, маліце за нас Яго, як Добрага, 
выратаваць тых, хто з вераю кліча Яго, і хто набожна шануе 
абразы вашыя, як сяброў Бога. 

Цяпер і заўсёды, і на вякі вякоў. Амін. 
Богародзічны: Чыстая Дзева, тым, хто з любоўю шануе 

Твой сьвяты абраз, і хто вызнае Цябе за праўдзівую Боскую 
Маці, і верна пакланяецца Табе, зрабісь магутнай абаронай, 
адкідаючы ад іх ўсё злое, бо Ты здольная на ўсё. 
Звычайны водпуск. 

ЧЫН ДАБРАСЛАЎЛЕНЬНЯ І АСЬВЯЧЭНЬНЯ 
ЦАРКОЎНЫХ ХАРУГВАЎ 

Пачатак звычайны, ст. 3 
Дыякан: Госпаду памолімся. 
Людзі: Госпад, памілуй. 
Сьвятар (малітва): Бог вечны, безпачатковы, нябачны, 

нядаследжуемы, нявымоўны, усіх стварэньняў бачных і 
нябачных Творца, Ты загадаў у Старом Запавеце дагаджальніку 
Твайму Маісею вобразы хэрувімаў на скініі пабудаваць і 
паставіць, і пры іх славу сваю пажадаў паказаць, і малітвы 
людзей Тваіх пачуць. Сам і цяпер, Уладар Чалавекалюбчы, 
паглядзі з нябёсаў, з сьвятога жытла Твайго, і пашлі дабрыню 
Ўсясьвятога Твайго Духа на абраз і харугву гэтую на славу імя 
Твайго ўсясьвятога (альбо ў гонар сапраўды дабраславёнай 
Уладаркі нашай Богародзіцы і сапраў дзевы Марыі; альбо на 
славу сьвятога; альбо сьвятой; альбо сьвятых (імя)) зробленую, і 
дабраславі, ачысьці і асьвяці яе/ іх. Падай шчодрую дабрыню 
слугам Тваім, каб усі яны, гледзячы на абраз харугвы і, крочачы 
за ёй, жахлівымі былі дзеля супраціўнікаў іх і адагналі 
нападнікаў, каб былі выслуханы малітвы іх і каб атрымалі ад 
Цябе абяцаныя даброты, што падрыхтаваў Ты дзеля верных 
сваіх. 

Бо Табе належыць усялякая слава, гонар і пакланеньня, з 
адзінародным Тваім Сынам, і ўсясьвятым, добрым і 

жыватворчым Тваім Духам, цяпер і заўсёды, і на вякі вякоў. 

Людзі: Амін. 
Сьвятар тройчы акрапляе асьвячанаю вадой харугву, 

мовячы: 
Асьвячваецца харугва гэтая дабрынёй Усясьвятога Духа, 

акрапленьням гэтай асьвячонай вады, у імя Айца, і Сына, і 
Сьвятога Духа. Амін. 

МАЛІТВА НА ДАБРАСЛАЎЛЕНЬНЯ  І 
АСЬВЯЧЭНЬНЯ ЎСЯЛЯКАЙ РЭЧЫ 

Пачатак звычайны, ст. 3 
Дыякан: Госпаду памолімся. 
Людзі: Госпад, памілуй. 
Сьвятар (малітва): Творца і будаўнік чалавечага роду, 

падаўца дабрыні духоўнай і вечнага выратаваньня, сам, Госпад, 
пашлі Духа Твайго Сьвятога з вышейшым дабраславеньням на 
гэтую (назва рэчы), каб яна, узброяная моцью нябёснай 
абароны, зьяўлялася дзеля тых, хто пажадае яе ўжываць, 
дапамогай дзеля цялеснага выратаваньня, і абароны, і дапамогі. 
Бо Ты дабраслаўляеш і асьвячаеш усё, і Табе славу ўзносім, 
Айцу, і Сыну, і Сьвятому Духу, цяпер і заўсёды, і на вякі вякоў. 

Людзі: Амін. 
Сьвятар тройчы акраполяе асьвячанай вадой, мовячы: 
Дабраслаўляецца і асьвячаецца (назва рэчы) акрапленьням 

гэтай асьвячонай вады, у імя Айца, і Сына, і Сьвятога Духа. 
Амін. 
Звычайны водпуск дня 
ЧЫН ДАБРАСЛАВЕНЬНЯ ЗАСНАВАНЬНЯ 

ДОМУ 
Пачатак звычайны, ст. 3 

Псальма 69 
Пасьпяшайся, Божа, вызваль мяне, пасьпяшайся, Госпадзе, 

на дапамогу мне. Хай пасаромяцца і хай паганьбаваныя 
будуць усе, што шукаюць загубы душы маёй! Няхай 
адхіснуцца і абсьмяяныя будуць тыя, што зычаць мне ліха! 

Няхай адхіснуцца за паганьбаваньне мяне і тыя, што кажуць 
мне: «добра! добра!». Няхай радуюцца і весяляцца Табою ўсе, 
што Цябе шукаюць, і хто любіць збавеньне Тваё, хай кажуць 
заўсёды: вялікі Гасподзь! А я гаротны і ўбогі: Божа, 
пасьпяшайся да мяне! Ты - дапамога мая і Збаўца мой; 
Госпадзе! не спазьніся.  

Трапар, тон 2: Творца і Стваральнік усяго, Божа, Тваім 
дабраславеньням да поспеху скіруй справу рук нашых, якую 
мы пачынаем у славу Табе, і Тваёй моцью давядзі яе хутка да 
канца, бо Ты адзіны ўсямагутны і салавекалюбчы. 

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Богародзічны: Абарона хрысьціянаў годная, Хадатайніца 
прад Творцай нязьменная, не пагрэбуй маленьням грэшнікаў, 
але пасьпяшайся, як добрая, нам на дапамогу, якія праўдзіва 
клічуць Табе: Пасьпяшайся на малітву, і пачуй маленьня, бо Ты 
заўсёды абараняеш, Богародзіца, тых, хто годна шануе Цябе. 

Дыякан: Госпаду памолімся. 
Людзі: Госпад, памілуй. 
Сьвятар (малітва): Бог Усятрымаючы, Ты нябёсы 

стварыў словам, за зямлю заснаваў на цьвярдыні яе, 
Стваральнік і Творца ўсяго, - паглядзі на слугаў Тваіх (імя 
гаспадароў будучага дому)4, якія жадаюць ўладай моцы Тваёй 
пабудаваць дом гэты як жытло (ці якісь іншы намер). 

Моцна пастаў яго на цьвёрдам камені, і заснуй яго згодна 
Твайго Боскага Евангельскага Слова, што яму не здолее 
пашкодзіць ні вецер, ні вада, ні напады ворага бачнага і 
нябачнага. І падай ім міласэрнасьць дасягнуць добрага канца 
будаўнітва, і вызвалі тых, якія будуць у ім жыць (працаваць, 
вучыцца, лекававацца), ад усялякіх нападаў злога. 

Бо Твая ўлада, і Твае Ўладарства, і моц, і слава, Айца, і 
сына, і Сьвятога Духа, цяпер і заўсёды, і на вякі вякоў. 

Людзі: Амін. 
Калі будынак будзя цагляны (камяны), тады сьвятар бярэ 

                                                 
4 У некаторых выпадках магчыма не казаць. 

тры цагліны, і стаўшы над ровам, прамаўляе: 
Засноўваецца будынак гэты, у імя Айца. 
Зрабіўшы цаглінай крыж кладзе (кідае) яе ў цамент, што 

ўжо наліты будаўнікамі. Бярэ другую цагліну і мовіць: 
І Сына. 
Робіць таксама, як і з першай. Бярэ трэцьцю і мовіць 
І Сьвятога Духа. Амін. 
Тройчы акрапляе асьвячанай вадой і мовіць: 
У імя Айца, і Сына, і Сьвятога Духа. Амін. 
Калі дом будзе драўляны, сьвятар бярэ сякіру і тройчы 

ўдарае ёй у бярвяно, што першае кладзецца ў падмурак альбо 
сьцяну дому і мовіць: 

Засноўваецца дом гэты, у імя Айца, і Сына, і Сьвятога 
Духа. Амін. 
Акрапляе тры разы асьвячанай вадой падмурак, дрэва і 

ўсіх прысутных і мовіць: 
У імя Айца, і Сына, і Сьвятога Духа. Амін. 
Звычайны водпуск і цалаваньня годнага крыжа ўсімя 

прысутнымі. 

ЧЫН ДАБРАСЛАЎЛЕНЬНЯ НОВАГА ДОМУ 
На кожнае сьцяне дома малюецца выява крыжа. На стале, 

пакрытам чыстым абрусам ставіцца крыж, запалёныя 
сьвечкі, асьвячаная вада і ялей. Сьвятар, у епітрыхалі і 
фялёне, стаць тварам на ўсход і пачынае. 

Пачатак звычайны, ст. 3 
Псальма 90 

Хто жыве пад аслонаю Ўсявышняга, той пакоіцца ў засені 
ўсемагутнага, кажа Госпаду: прыстанішча мне і Заступніку 
мой, Божа мой, на Цябе спадзяюся! Ён цябе вызваліць зь 
сетак лаўца, ад пагібельнай пошасьці; пер'ем Сваім Ён цябе 
ўзасьціць, і пад крыльлем ягоным убясьпечышся; шчыт і 
аслона - ісьціна Ягоная. Не збаішся страху начнога, ні стралы, 
што ўдзень пралятае, ні пошасьці, што ў цемры ходзіць, ані 
пошасьці, што нішчыць апоўдні. Упадзе тысяча побач з 
табою, і дзесяць тысяч праваруч ад цябе; але да цябе не 

наблізіцца: толькі глядзецьмеш вачыма тваімі і ўбачыш 
помсту бязбожнікам. Бо сказаў Ты: Гасподзь - надзея мая; 
Усявышняга выбраў ты прыстанішчам тваім; ліха цябе не 
спаткае, і пошасьць жытла твайго не зачэпіць; бо анёлам 
Сваім наказвае пра цябе - ахоўваць цябе на ўсіх дарогах тваіх, 
і на руках цябе панясуць, каб не спатыкнуўся ты аб камень 
нагою тваёю; на асьпіда і васіліска наступіш і патопчаш ільва 
і дракона. “За тое, што ён палюбіў Мяне, уратую яго; абараню 
яго, бо ён спазнаў імя Маё. Пакліча Мяне і пачую яго: зь ім Я 
ў жалобе, вызвалю яго, і праслаўлю яго; даўжынёю дзён 
напоўню яго, і пакажу яму выратаваньне Маё”.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Псальма 126 

Калі Гасподзь ня збудуе дома, марна працуюць будаўнікі 
яго; калі Гасподзь не ахавае горада, марна чувае варта. 
Дарэмна вы рана ўстаяце, позна праседжваеце, ясьце хлеб 
журботы, тым часам як любаснаму Свайму Ён дае сон. Вось 
спадчына ад Госпада: дзеці; узнагарода Ягоная - плод ад 
улоньня. Што стрэлы ў руках у дужага, тое сыны маладыя. 
Дабраслаўлёны чалавек, які напоўніў імі калчан свой! Не 
застануцца яны ў сораме, калі гаварыцьмуць з ворагамі ў 
браме.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Псальма 127 

Дабрашчасны кожны, хто баіцца Госпада, хто ходзіць 
шляхамі ягонымі! Ты будзеш есьці ад працы рук тваіх; 
дабрашчасны ты, і добра табе! Жонка твая, як лаза плодная, у 
доме тваім; сыны твае, як аліўнае гольле, вакол трапезы 
тваёй: так мілаславіцца чалавек, які баіцца Госпада! 
Дабраславіць Цябе Гасподзь зь Сіёна, і ўбачыш бясьпеку 
Ерусаліма ва ўсе дні жыцьця твайго. Убачыш сыноў у сыноў 

тваіх. Мір на Ізраіля!  
Слава Айцу, і Сыну, і Сьвятому Духу, цяпер і заўсёды, і на 

вякі вякоў. Амін. 
Алілуя, алілуя, алілуя, слава Табе, Божа. 

Псальма 132 
Як добра і як прыемна жыць разам з братамі!  
Гэта - як каштоўны алей на галаве, які сьцякае на бараду, 

бараду Ааронавую, сьцякае на край ягонае шаты; як раса 
Ярмонская, што ападае на горы Сіёнскія, бо там наказаў 
Гасподзь дабраславеньне і жыцьцё навечна.  

Слава Айцу, і Сыну, і Сьвятому Духу, цяпер і заўсёды, і на 
вякі вякоў. Амін. 

Алілуя, алілуя, алілуя, слава Табе, Божа. 
Трапар, тон 8: Так, як дзеля Закхеявага дому Твой ўваход, 

Хрыстос, быў выратаваньням, так і цяпер ўваходам сьвятароў 
Тваіх і з імі сьвятых Тваіх анёлаў мір Твой падай гэтаму дому, 
і міласьцява дабраславі яго, выратоўваючы і адукоўваючы 
ўсіх, хто пажадае жыць у ім. 

Дыякан: Госпаду памолімся. 
Людзі: Госпад, памілуй. 
Сьвятар (малітва): Госпад Ісус Хрыстос, Бог наш, які 

пажадаў увайсьці пад дах Закхея, зрабіўшыся выратаваньням 
дзеля яго самаго і ўсяго ягонага дому, сам і цяпер тых, што 
жадаюць тут жыць і праз нас, нягодных, маленьня і просьбы 
Табе прыносяць, ад усяго злога захавай няпашкоджанымі, 
дабраслаўляючы іх і памяшканьня гэтае і захоўваючы ў 
бяспецы іх жыцьцё, шчодра ўсі Твае даброты падай ім Тваім 
дабраславеньням. 

Бо Ты дабраслаўляеш і асьвячаеш усё, і Табе належыць 
усялякая слава, гонар і пакланеньня, з безпачатковым Тваім 
Айцом, і ўсясьвятым, добрым і жыватворчым Тваім Духам, 
цяпер і заўсёды, і на вякі вякоў. 

Людзі: Амін. 
Дыякан: Госпаду памолімся. 
Людзі: Госпад, памілуй. 
Сьвятар: Госпад Бог наш, што ў вышынях жывеш і на ўсіх 

глядзіш, Ты дабраславіў дом Лавана ў прыходзе Якава і дом 
Пянцефрія прыходам Іосіфа, дабраславіў дом Авядара праз 
ўвахо ківота, і ўвасабленьня Хрыста Твайго выратаваньням 
зрабілася дзеля Закхеявага дому - сам дабраславі і гэты дом, і 
тых, якія жыць у ім жадаюць, страхам Тваім агарадзі, і 
непашкоджаным ворагамі захавай, і дабраславеньне Твае з 
вышыні жытла Твайго ім пашлі, і дабраславі і прымнож ўсі 
даброты дома гэтага. 

Бо Твае ёсьць мілаваць і выратоўваць нас, Бог наш, і Табе 
славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
 У гэтым месцы сьвятар дабраслаўляе ялей (калі няма 

дабраслаўлёнага на ўсяношнай), робячы над ім тройчы выяву 
крыжа і мовячы: 

У імя Айца, і Сына, і Сьвятога Духа. Амін. 
Чытае над ялеям малітву: 
Гопад Бог наш, паглядзі цяпер міласьцява на малітву маю, 

пакорнага і нягоднага слугу Твайго, і пашлі дабрыню 
ўсясьвятога Духа на ялей гэты, і асьвяці яго, каб ён быў дзеля 
асьвячэньня гэтага месца і на ём пабудаванам доме, і ўсім, 
што яго ўжываюць, і дзеля выгнаньня ўсяляго злога і 
д’ябльскіх нападаў. 

Бо Ты дабраслаўляеш і асьвячаеш усё, Хрыстос Бог наш, і 
Табе славу ўзносім, з Айцом і Сьвятым Духам, цяпер і 
заўсёды, і на вякі вякоў. 

Людзі: Амін. 
Пасьля гэтага сьвятар тройчы акрапляе асьвячанай вадой 

ўсі сьцены дома. Калі асьвячваецца будыкак цалкам - 
зьнешнія і ўнутранія. Калі кватэра - толькі ўнутранія ў 
кожнам пакое, мовячы: 

У імя Айца, і сына, і Сьвятога Духа. Амін. 
Гэтым акрапленьням асьвячанай вады хай падаст Госпад 

гэтаму дому і ўсяму, што ў ім знаходзіцца, свае 
дабраславеньня і спакойнае перабываньня. 

Дабраславеньня ўсямагутнага Бога, Айца і Сына і Сьвятога 

Духа, хай сыдзе на гэтае месца і перабывае заўсёды. Амін. 
Потым сьвятар бярэ асьвячаны ялей і памазвае ім сьцены 

дому, дзе ёсьць выява крыжа. Пачынае ад усходняга боку, 
потым заходняга, паўночны і паўдзёны, мовячы пры кожнам 
памазаньні: 

У імя Айца і Сына і Сьвятога Духа. Амін. 
Пасьля памазаньня ялей з кожнае сьцяны абціраецца і 

свальваецца. Прад выявамі крыжа на кожнай сьцяне 
запальваюць сьвечку. У гэты час сьпяваецца сьціхіра, тон 5: 

Дабраславі, Госпад, дом гэты і напоўні яго Тваімі зямнымі 
дабротамі, і тых, што набожна ў ім жыць жадаюць, захавай ад 
ўсяго злога, і падай ім ўсялякі дастатак нябёснага і зямнога 
Твайго дабраславеньня, і як шчодры памілуй па вялікай 
міласьці Тваёй. 

Сьвятар: Каб зрабіліся мы годнымі слухаць сьвятое 
Евангельля, Госпада Бога молім. 

Людзі: Госпад, памілуй. (тры разы) 
Сьвятар: Мудрасьць, устанце, будзем слухаць сьвятое 

Евангельля. Мір усім. 
Людзі: І твайму духу. 
Сьвятар: Ад Лукаша сьвятога Евангельля чытаньня.  
Людзі: Слава Табе, Госпад, слава Табе. 
Сьвятар: Слухаем уважна. 
Чытаньня Евангельля ад Лукаша, пач. 94 (Лк. 19, 1-10) 
Людзі: Слава Табе, Госпад, слава Табе. 

Псальма 100 
Пра міласьць і суд буду сьпяваць: Табе, Госпадзе, буду 

сьпяваць. Думаць буду пра шлях беззаганны: калі прыйдзеш Ты 
да мяне? Буду хадзіць у беззаганнасьці сэрца майго сярод дома 
майго. Не пакладу перад вачыма маімі непатрэбнае рэчы; дзею 
злачынную я ненавіджу; ня прыстане яна да мяне. Сэрца 
разбэшчанае будзе далёка ад мяне, ліхога я ведаць ня буду. Таго, 
хто таемна паклёпнічае на блізкага свайго, праганю; ганарыстага 
вачамі і пагардлівага сэрцам не патрываю. Вочы мае - на верных 
зямлі, каб яны заставаліся пры мне; хто ходзіць дарогаю 
беззаганнасьці, той будзе служыць мне. Ня жыцьме ў доме маім 

той, хто ўчыняе падступна; і хто няпраўду гаворыць, ня стане 
перад вачыма маімі. З самае раніцы буду зьнішчаць усіх 
бязбожных зямлі, каб выкарчаваць з горада Гасподняга ўсіх, хто 
злачынства ўчыняе.  
Калі ёсьць звычай, пад час чытаньня псальмы сьвятар 

кадзіць увесь дом. 
Сьвятар: Памілуй нас, Божа, па вялікай міласьць Тваёй, 

молімся Табе, выслухай і памілуй. 
Людзі: Госпад, памілуй. (тры разы) 
Сьвятар: Яшчэ молімся, каб Госпад Бог наш паслаў свае 

дабраславеньня на слугу Свайго (імя) і дом гэты, і ўсіх, што 
жадаюць набожна ў ім жыць, і паслаў ім свайго міласьцявага 
анёла, які б захоўваў іх і ад усялякага зла абараняў ды адукоўваў 
у набожнасьці і выкананьні сьвятых Хрыстовых запаветаў; каб 
захаваліся яны ад голаду, гібелі, зямлятрусу, патопу, граду, ваг-
ню, мяча, нападу чужынцаў і ўсялякай сьмерцяносьбітнай брані, 
і каб падаравана ім было здароўя з даўгагодзьдзям, абаронена і 
ўсім забясьпечана. Прамовім усе: Госпад, выслухай і памілуй. 

Людзі: Госпад, памілуй. (тры разы) 
Сьвятар: Яшчэ молімся за ўсіх братоў нашых і за ўсіх 

праваслаўных хрысьціянаў. 
Людзі: Госпад, памілуй. (тры разы) 
Сьвятар: Выслухай нас Божа, Збаўца наш, спадзяваньня 

ўсіх канцоў зямлі і тых, што на моры далёка, і, міласьцявы, 
міласьцявым будзь, Уладар, да грахоў нашых і памілуй нас. 

Бо Ты міласьцявы і чалавекалюбчы Бог ёсьць, і Табе славу 
ўздымаем, Айцу, і Сыну, і Сьвятому Духу, цяпер і заўсёды, і 
на вякі вякоў. 

Людзі: Амін. 
Водпуск: 

У нядзелю: Уваскрослы з мёртвых,: 
У іншыя дні: Хрыстос, праўдзівы Бог наш: малітвамі 

ўсячыстай Сваёй Маці, сьвятых слаўных і ўсяхвальных 
апосталаў, сьвятога айца нашага Мікалая Мір-Лікійскага; 
сьвятых слаўных і розных апосталам настаўнікам славянскіх 
Кірылы і Мяфодзія; між сьвятымі айца нашага Кірылы 

Тураўскага; сьвятой маці нашае Еўфрасіньні Полацкай, 
асьветніцы Беларусі і ўсіх сьвятых заступнікаў беларускага 
народу; сьвятых і дабраверных Якіма і Ганны і ўсіх сьвятых, 
хай памілуе нас і збавіць нас, бо Ён добры і Чалавекалюбчы. 

Людзі: Амін.  
Услаўленьня (шматгодзьдзя) гаспадарам дому5:  
Гаспадарам дому гэтага (імя), іх бацькам і мацярам, і ўсім іх 

дзецям ды ўсім прысутным, падай Госпад, шчаслівае і мірнае 
жыцьцё, здароўя і выратаваньня, а ў працы добрыя посьпехі, і 
захавай іх на шматлікія гады! 

ЧЫН АСЬВЯЧЭНЬНЯ МОГІЛАК АЛЬБО 
НАДМАГІЛЬНАГА (ПАХАВАЛЬНАГА) КРЫЖА 
Калі асьвячваюцца могілкі, пры ваходзе альбо ў цэнтры 

раней усталёўваецца крыж. 
Пачатак звычайны, ст. 3 

Псальма 50 
Зьлітуйся, Божа, зь мяне ў вялікай ласцы Тваёй, і ў мностве 

шчадротаў Тваіх загладзь беззаконьні мае! Адмый мяне 
шматкроць ад беззаконьня майго, і ад грэху майго ачысьці мяне: 
бо беззаконьне маё я ўсьведамляю, і грэх мой заўсёды перада 
мною. Табе, Табе аднаму я зграшыў і прад вачыма Тваімі благое 
ўчыніў: таму справядлівы Ты будзеш у прысудзе Тваім, і чысты 
ў судзе Тваім. Вось, я ў беззаконьні зачаты, і ў грэху маці мая 
нарадзіла мяне. Вось, палюбіў Ты праўду ў сэрцы і ўліў у мяне 
тайную мудрасьць. Акрапі мяне ісопам, і ачышчуся: абмый 
мяне, і бялей за сьнег адбялюся. Дай мне ўцеху пачуць і 
радасьць, і ўзрадуюцца косьці, Табою паламаныя. Адвярні 
аблічча Тваё ад грахоў маіх і загладзь усе беззаконьні мае. 
Чыстае сэрца ўмацуй ува мне, Божа, і дух справядлівы аднаві 
ўва мне. Не адкінь мяне ад аблічча Твайго і Духа Твайго 
Сьвятога не адбірай у мяне. Вярні мне радасьць збавеньня 
Твайго, і Духам Уладным мяне падтрымай. Я навучу 
беззаконцаў дарогам Тваім, і бязбожныя да Цябе навернуцца. 
                                                 
5 Тэкст услаўленьня можа зьмяняцца ў залежнасьці ад абставінаў. 

Вызваль мяне ад крывавасьці, Божа, Божа ратунку майго; і язык 
мой уславіць праўду Тваю. Госпадзе! адкрый вусны мае, і вусны 
мае прагалосяць славу Табе: бо калі б ахвяры Ты пажадаў, я даў 
бы яе; цэласпаленьне Табе не падабаецца. Ахвяра Богу - дух 
упакораны; сэрца ўпакоранае і зьміранае Бог ня зьнішчае. 
Ушчасьліві, Госпадзе, добрай воляй Тваёю Сіён, і хай 
паўстануць муры Ерусалімскія. Тады ўпадабаеш Ты ахвяру 
праўды, прынашэньні і цэласпаленьні; тады пакладуць на алтар 
Твой цялят.  

Дыякан: У міры Госпаду памалімся. 
Людзі: Госпад, памілуй. 
Дыякан: За мір з вышыняў і выратаваньня душаў нашых 

Госпаду памолімся. 
Людзі: Госпад, памілуй. 
Дыякан: За мір усяго сусьвету, добры стан сьвятых Боскіх 

цэркваў і зьяднаньня ўсіх Госпаду памолімся. 
Людзі: Госпад, памілуй. 
Дыякан: За гэты сьвяты храм і тых, ўто зверай, набож-

насьцю і страхам Боскім ўваходзяць да яго, Госпаду памолімся. 
Людзі: Госпад, памілуй. 
Дыякан: Яшчэ молімся за богалюбнага Сьвяцейшага 

Ўсяленскага патрыярха Канстантынопальскага, за ўладыку 
нашага (імя і тытул першаярарха) япіскапа нашага Пачэснага 
(імя), годнае сьвятарства, у Хрысьці дыяканства, за ўвесь 
прытч і людзей Госпаду памолімся. 

Людзі: Госпад, памілуй. 
Дыякан: Яшчэ молімся за Богам сьцеражоную краіну на-

шу Беларусь і ўвесь беларускі народ, за стойкасьць у веры, 
мужнасьць у выпрабаваньнях і вернасьць свайму народу ўсіх 
нас. 

Людзі: Госпад, памілуй. 
Дыякан: Каб гэтыя могілкі Боскай дабрынёй быў 

вызвалены ад нападу ўсяго злога, Госпаду памолімся. 
Людзі: Госпад, памілуй. 
Дыякан: Каб гэтыя могілкі з Боскай дапамогай прыняў 

добрае і дасканалае ачышчэньня, Госпаду памолімся. 

Людзі: Госпад, памілуй. 
Дыякан: Каб гэтыя могілкі дабрадатным нябёсным 

ачышчэньням атрымаў вялікае і плоднае дабраславеньня, 
Госпаду памолімся. 

Людзі: Госпад, памілуй. 
Дыякан: Каб гэтым могілкам нябёсным дабраславеньням 

была пададзена ўсяслаўнае асьвячэньня, Госпаду памолімся. 
Людзі: Госпад, памілуй. 
Дыякан: Каб Госпад Бог пачуў голас маленьня нашага, 

Госпаду памолімся. 
Людзі: Госпад, памілуй. 
Дыякан: Каб вызваліцца нам ад усяляках скрухі, гневу і 

галечы, Госпаду памолімся. 
Людзі: Госпад, памілуй. 
Дыякан: Збаў, выратуй, памілуй і захавай нас, Божа, Тваёй 

дабрынёю. 
Людзі: Госпад, памілуй. 
Дыякан: Усясьвятую, усячыстую, усядабраславёную, 

слаўную Ўладарку нашу Богародзіцу, і сапраўды дзеву 
Марыю, з усямя сьвятымі памянуўшы, самі сябе, і адзіна 
аднаго, і ўсё жыцьцё наша Хрысту Богу аддамо. 

Людзі: Табе, Госпад. 
Сьвятар: Бо Табе належыць усялякая слава, гонар і 

пакланеньня, Айцу, і Сыну, і Сьвятому Духу, цяпер і заўсёды, 
і на вякі вякоў. 

Людзі: Амін. 
Сьвятар акрапляе сьвятой вадой крыж, а калі 

асьвячваюцца могілкі і ўсі могілкі, а потым павяртаецца да 
крыжа мовячы: 

Акрапі мяне ісопам - і буду чысты, абмой мяне - і зраблюся 
бялей чым сьнег. 

Верш: Памілуй мяне, Божа, па вялікай міласьці Тваёй, і з 
бязмежных шчадротаў Тваіх прабач беззаконьня мае! 

Акрапі мяне ісопам - і буду чысты, абмой мяне - і зраблюся 
бялей чым сьнег. 

Слава Айцу, і Сыну, і Сьвятому Духу, цяпер і заўсёды, і на 

вякі вякоў. Амін. 
Акрапі мяне ісопам - і буду чысты, абмой мяне - і зраблюся 

бялей чым сьнег. 
Трапар, тон 5: Молім Цябе, міласьцявага Бога, супакой на 

лоні Аўраама слугаў Тваіх, Хрыстос, і зрабі годнымі вечнага 
Сьвятла тых, хто ад буры жыцьцёвай да Табе пераходзіць і 
тут пахаваны, і грахі іхнія адпусьці, бо Ты добры. 

Слава Айцу, і Сыну, і Сьвятому Духу. 
Кандак, тон 3: Калі па слову Твайму, мы станем прад 

усяпраўдзівым судом Тваім, Госпад, не пасаромь тых, хто ў 
Цябе верыць, Збаўца наш! Усе мы грашылі, але не адступілі 
ад Цябе. Таму молім Цябе за ўсіх дабраверных Тваіх, 
Хрыстос, - супакой памёршых цялесна, якіх Ты прымаеш, бо 
Ты ёсьць адзіны бязгрэшны. 

Цяпер і заўсёды, і на вякі вякоў. Амін. 
Богародзічны: Душы перашоўшых ад зямнога да Цябе, 

Збаўца, і тут пахаваных супакой, бо Ты безсьмяротны і 
ўсямагутны, і адзіны Чалавекалюбчы. Прабач, як шчодры 
іхнія грахі, і памілуй, Міласьцявы, тварэньня рук Тваіх 
малітвамі Богародзіцы, адзіны Чалавекалюбчы. 

Дыякан: Госпаду памолімся. 
Людзі: Госпад, памілуй. 
Сьвятар (малітва): Бог Усямагутны, Захавальнік душаў, 

Абаронец выратаваньня, які карануе верных, - молім Цябе, 
паглядзі міласьцява на нас, нягодных слугаў Тваіх, што 
пакорліва службу адпраўляюць, каб гэтыя могілкі ачысьціў, 
дабраславіў і асьвяціў, каб цяла чалавечыя, якія пасьля 
адыходу з зямнога жыцьця тут спачываюць, у вялікі дзень 
Страшнага Суду Твайго былі годныя разам з вернымі душамі 
радасьці жыцьця вечнага. 

Бо Ты ёсьць уваскрошаньня, жыцьцё і супакоеньне 
спачылых слугаў Тваіх, Хрыстос Бог наш, і мы Табе славу 
ўзносім з безпачатковым Тваім Айцом, і з усясьвятым, і 
добрым, і жыватворчым Тваім Духам, цяпер і заўсёды, і на 
вякі вякоў. 

Людзі: Амін. 

Дыякан: Будзем ўважныя. 
Сьвятар: Мір усім. 
Дыякан: Мудрасьць, слухаем уважна. 
Пракімен, тон 6: Ты моцью вызваляеш закаваных, а 

таксама і тых, што ўгнявілі, што ў магілах жывуць. 
Верш: Бог у месцв сьвятом Сваім, Бог пасяляе аднадумцаў 

у доме! 
Апостал: Дзеі, пач. 33 (13:26-31) 
Сьвятар: Мір табе. Алілуя. 
Чытальнік: І твайму духу. 
Людзі: Алілуя, алілуя, алілуя. 
Верш: Дабрадзейныя, каго абраў і прыняў, Госпад! 
Сьвятар: Мудрасьць, устанце, будзем слухаць Сьвятое 

Евангельля, мір усім. 
Людзі: І твайму духу. 
Сьвятар: Ад Яна Сьвятога Евангельля чытаньня. 
Людзі: Слава Табе, Госпад, слава Табе! 
Сьвятар: Слухаем уважліва. 
Евангельля, Яна, пач. 62 (19:38-42) 
Людзі: Слава Табе, Госпад, слава Табе! 
Дыякан: Госпаду памолімся. 
Людзі: Госпад, памілуй. 
Сьвятар (малітва): Бог, усяго сусьвету Творца, Збаўца 

чалвечага роду, і ўсяго бачнага і нябачнага творца, дасканалы 
Ўладар, - молім Цябе ад усёй душы і сэрцам чыстым, гэтыя 
могілкі, дзе будуць спачываць цела слугаў Тваіх, як хутка 
скончыцца гэтае кароткае жыцьцё іх, ачысьці, дабраславі і 
асьвяці. 

І хай усявялікая Твая міласэрнасьць да іх дазволіць падаць 
прабачэньня грахоў памёршым і іхнім целам тут пахаваным, 
што чакаюць гуку трубнага першага Твайго архіанёла, і 
дабраваліш падаць радасьць вечную. 

Шчадротамі Госпада нашага Ісуса Хрыста, адзінароднага 
Сына Твайго, з Якім і Ўсясьвятым духам Ты дабраславёны 
ёсьць на вякі вякоў. 

Людзі: Амін. 

Сьвятар: Мір усім. 
Людзі: І твайму духу. 
Дыякан: Голавы вашыя сьхіліце прад Госпадам. 
Людзі: Табе, Госпад. 
Сьвятар (ціха): Божа, Тваёй міласьцю душы верных 

супакой прымаюць, шчыра молімся Табе: пашлі гэтым 
могілкам Твайго сьвятога анёла-ахоўніка, і душы тых, цяла 
якіх будут тут пахаваны, ад грахоўных ланцугоў вызвалі, каб 
яны, заўсёды бязконца радуючысь Табой з усямя сьвятымі, 
усясьлавілі Цябе. 

Бог Усямагутны, Ойча Спрадвечны і Госпад Сьвяты, усіх 
мясьцінаў асьвячаньня і іх у лепшы бок Пераўтворца, 
усялякае дабраславеньня сыходзіць ад Цябе з нябёсаў на 
зямлю, таму дабравалі і гэтае месца ачысьцьць, дабраславіць і 
асьвяціць, каб гэтыя могілкі зрабіўся салодкім усьпеньням і 
ўсясупакоем целам, што адыходзяць і тут пахаваныя будуць, а 
іх душы хай напоўняцца сталымі асалодамі Тваёй асалоды. 

Хай слугі Твае спачылыя перабываюць у Горным 
Ярусаліме, радуясь і спачывая, пакуль у вялікі Дзень Суду 
прымуць з магілаў свае ўласныя цела, і таксама здолеюць 
сустрэць на Судзе прыходзячага Госпада з плёнам спраў 
добрых і набожных. 

Сьвятар (голасна): Бо Ты ёсьць Уваскрасеньня, жыцьцё і 
супакой спачылых слугаў Тваіх, Хрыстос Бог наш, і мы Табе 
славу ўзносім, Айцу, і Сыну, і Сьвятому Духу, цяпер і 
заўсёды, і на вякі вякоў. 

Людзі: Амін. 
Па старажытнаму беларускаму звычаю, сьвятар ставіць 

запалёную сьвечку наверсе крыжа, а дзьве іншыя - па рамёнах 
ягоных. І кадзіць крыж і акрапляе тройчы сьвятой вадой. 

Дыякан: Памілуй нас, Божа, па вялікае літасьці Тваёй, 
молімся Табе, выслухай і памілуй. 

Людзі: Госпад, памілуй. (тры разы) 
Дыякан: Яшчэ молімся за супакой душаў спачылах слугі 

слугаў Боскіх, і каб дараваліся ім ўсялякія грахі, вольныя і 
міжвольныя. 

Людзі: Госпад, памілуй. (тры разы) 
Дыякан: Каб Госпад Бог пасяліў душу іх, дзе дабраверныя 

спачываюць. 
Людзі: Госпад, памілуй. (тры разы) 
Дыякан: Міласьці Боскай, уладарства нябёснага, і 

водпуску грахоў іх у Хрыста, безсьмяротнага Ўладара і Бога 
нашага, просім. 

Людзі: Подай, Госпад.  
Дыякан: Госпаду памалімся 
Людзі: Госпад, памілуй. 
Сьвятар (ціха): Бог духаў і ўсялякага цялеснага 

стварэньня, што зваяваў сьмерць і злога перамог, і падараваў 
сусьвету Твайму жыцьцё, супакой душы спачылых слугаў 
Тваіх у месцы сьветлым, месцы радаснам, месцы спакойным, 
дзе няма ні болю, ні суму, ні плачу; усялякі грэх, зроблены 
ім/ёй/імі словам, учынкам і думкаю, Ты, як добры і 
чалавекалюбчы Бог, прабач яму/ёй/ім. Бо няма жывога 
чалавека - і ніколі ня будзе, - які б не зграшыў: Ты адзіны без 
граху, справядлівасьць Твая - справядлівасьць на вякі вякоў, і 
словы Твае - праўда. 

Сьвятар (голасна): Бо Ты - уваскрасеньня, жыцьцё і 
супакой спачылых слугаў Тваіх, Хрыстос Бог наш, і мы Табе 
славу аддаем, разам з безпачатковым Тваім Айцом і з 
усясьвятым, добрым і жыватворчым Тваім Духам, цяпер і 
заўсёды, і на вялі вякоў. 

Людзі: Амін. 
Сьвятар: Мудрасьць. Найсьвятая Богародзіца, збаў нас. 
Людзі: Больш годную пашаны за хэрувімаў І без 

параўнаньня больш слаўную за сэрафімаў, што, захаваўшы 
дзявоцтва, радзіла Бога-Слова, існую Багародзіцу, Цябе мы 
ўзьвялічваем. 

Сьвятар: Слава Табе, Хрысьце Божа, надзея наша, слава 
Табе. 

Людзі: Слава Айцу, і Сыну, і Сьвятому Духу, цяпер і 
заўсёды, і на вякі вякоў. Амін. Госпадзе, памілуй; Госпадзе, 
памілуй; Госпадзе, памілуй. Ойча, дабраславі. 

Сьвятар: Хрыстос, праўдзівы Бог наш, які ўваскрос з 
мёртвых і жывым і мёртвым валодае, малітвамі ўсячыстае 
сваёй Маці, сьвятых слаўных і ўсяхвальных апосталаў; 
сьвятых слаўных і пераможных мучанікаў; сьвятых і 
боганосных айцоў нашых, душу адышоўшых ад нас слугаў 
Сваіх у палацах сьвятых хай паселіць, на лоне Аўраама хай 
супакоіць і да дабраверных залічыць; і нас усіх хай памілуе і 
збавіць, бо Ён добры і Чалавекалюбец. 

Людзі: Амін. 
Сьвятар: У дабраславеннам сьне іх дай, Госпад, знайсьці 

вечны супакой душам памёршых слугаў Тваіх і ўчыні ім 
вечную памяць. 

Людзі: Вечная памяць, вечная памяць, вечная памяць. 

